
Fargʻonada Respublika tez tibbiy yordam markazi 
viloyat hududiy filiali Call-markazining zamonaviy binosi 
foydalanishga topshirildi. 
Bu yerda chaqiruvlarni qabul qiluvchi xodimlar bilan birga, 
shifokorlardan iborat maxsus tibbiy maslahat guruhlari 
faoliyati ham yoʻlga qoʻyildi. Endi tez yordam tuman yoki 
shahar chegarasiga qarab emas, balki bemorgacha boʻlgan 
masofaga koʻra xizmat koʻrsatadi.

Aeroportda oliy martabali mehmon-
ni Nyu-York shahri meri Erik Adams,  
AQSH — Oʻzbekiston savdo palatasi  raisi 
 Kerolin Lemm va boshqa rasmiy shaxslar 
kutib oldi.

Tashrif dasturiga muvofiq, 19-sen-
tabr kuni davlatimiz rahbari Birlashgan 
Millatlar Tashkiloti Bosh  Assambleyasi 
yalpi sessiyasining umumiy mu-
nozaralarida nutq soʻzlaydi hamda min-
taqaviy va global kun  tartibidagi dolzarb 

O‘ZBEKISTON PREZIDENTI 
AQSHGA KELDI

Xabar berilganidek, 17-sentabr kuni O‘zbekiston Respublikasi 
Prezidenti Shavkat Mirziyoyev Birlashgan Millatlar Tashkiloti 
Bosh Assambleyasining 78-sessiyasi tadbirlarida ishtirok etish 

uchun Nyu-York shahriga keldi.

masalalar yuzasidan oʻz nuqtayi-naza-
rini bayon qiladi.

Yilning bosh xalqaro siyosiy tadbiri 
doirasida Markaziy Osiyo mamlakatlari 
va Amerika Qoʻshma Shtatlari yetak-
chilari sammiti, xorijiy davlatlar, nufuz li 
xalqaro tashkilotlar va AQSHning ye-
takchi kompaniyalari rahbarlari bilan 
qator ikki tomonlama uchrashuvlar ham 
boʻlib oʻtadi.

OʻzA 

Biz va dunyo

O‘ZBEKISTON — BMT:
UMUMIY BARQAROR 

RIVOJLANIShNI TA’MINLASh 
YO‘LIDAGI hAMKORLIK

Oʻzbekiston Prezidenti Shavkat Mirziyoyev 2023-yil 
19-sentabr kuni Nyu-York shahrida boʻlib oʻtadigan Birlashgan 
Millatlar Tashkiloti Bosh Assambleyasining 78-sessiyasining 
umumiy muhokamalarida ishtirok etadi.

Oʻzbekiston 1992-yil 2-martda yangi 
suveren, mustaqil davlat sifatida BMTga 
aʼzo boʻldi. Mamlakatimiz ushbu universal 
xalqaro tashkilotga aʼzo boʻlganidan 
buyon tashkilot va uning ixtisoslashgan 
muassasalari bilan turli sohalarda 
samarali hamkorlik qilib kelmoqda.  

Zamonaviy xavf-xatar va tahdidlarga 
qarshi kurashish, Afgʻonistonda  tinchlikni 
taʼminlash va mamlakatni tiklash, 
ommaviy qirgʻin qurollarini tarqatmaslik, 
ekologik muammolarni hal qilish, xu-
susan, Orol dengizi inqirozi oqibatlarini 
yumshatish, ijtimoiy-iqtisodiy rivojlanish, 
inson huquqlarini himoya qilish va 
ragʻbatlantirish, turizmni rivojlantirish va 
bosh qalar koʻp tomonlama hamkorlikning 
asosiy ustuvor yoʻnalishlari hisoblanadi.

Mutaxassislarning fikricha, soʻnggi 
yillarda Oʻzbekiston BMT Bosh 
Assamb leyasi va ixtisoslashgan tash-
kilotlari ishida faol ishtirok etmoqda. 
Xususan, Oʻzbekiston rahbari BMT 
Bosh Assambleyasining 72-, 75- va 
76-sessiyalarida, shuningdek, BMT 
Inson huquqlari boʻyicha kengashining 
46-sessiyasining Oliy darajadagi seg-
mentida maʼruza qildi.

2017-yil iyun oyida BMT Bosh kotibi 
Antoniu Guterrishning Oʻzbekis tonga 
tashrifi va  Prezident Shavkat  Mirziyoyev 
bilan muzokaralari boʻlib oʻtgan edi. 

Davlatimiz rahbari 2017-yil sentabr 
oyida Nyu-York shahrida (AQSH) hamda 
2019-yil aprel oyida Pekin shahrida 
(Xitoy) “Bir makon, bir yoʻl” 2-Xalqaro 
forumi doirasida BMT Bosh kotibi 
bilan uchrashuvlar oʻtkazdi. Mazkur 
uchrashuvlar natijasida Oʻzbekiston va 
BMT oʻrtasidagi hamkorlikni yanada 
rivojlantirish boʻyicha amaliy chora-
tadbirlar rejasi qabul qilindi va ular 
amalga oshirilmoqda.

Prezident Shavkat Mirziyoyevning 
2017-yil sentabr oyida Bosh Assam-
bleyaning 72-sessiyasidagi umu miy mu-
hokamalardagi ishtiroki mamlakatimiz 
bilan BMT oʻrtasidagi samarali va oʻzaro 
manfaatli hamkorlikning yangi bosqichini 
boshlab  berdi,  desak mubolagʻa  
boʻlmaydi. Ushbu tadbir davomida bir 
qator muhim xalqaro tashabbuslar ilgari 
surilib, ular soʻnggi uch yil davomida 
muvaffaqiyatli amalga oshirildi.

Oʻzbekiston yetakchisi BMT min-
baridan turib, global va mintaqaviy kun 
tartibining dolzarb masalalari boʻyi cha 
qator muhim xalqaro tashabbuslarni ilgari 
surdi. Xususan, Oʻzbekiston rah bariyati 
tashabbusi bilan BMT Bosh  Assambleyasi 
doirasida oltita rezolyutsiya ishlab chiqildi 
va qabul qilindi.

XALQ MUALLIFLIGIDAGI HUJJAT
Unda har sohada yangi tendensiyalarni 

qo‘llash maqsadi bor
Joriy yil 11-sentabr kuni 
ikkita muhim hujjat —  
Prezidentimizning 
“Oʻzbekiston — 2030” 
strategiyasi toʻgʻrisida”gi 
farmoni va “Oʻzbekiston — 
2030” strategiyasini 2023-yilda 
sifatli va oʻz vaqtida amalga 
oshirish chora-tadbirlari 
toʻgʻrisida”gi qarori qabul 
qilindi.

Bugungi suhbatdoshimiz Gulnoz Tojiboyeva nafaqat tarjimon va yozuvchi, balki yaxshigina 
suratlar ham chiza oladi. Bolalar va oʻsmirlarga moʻljallangan 13 ta kitob muallifi va 
rassomi. YUNESKO qoshidagi Butunjahon Yozuvchilar uyushmasining “Vilyam Shekspir” 
nomidagi Xalqaro mukofoti sovrindori. “Bolalar va yoshlar uchun eng yaxshi kitob” 
Respublika tanlovi gʻolibi. Ayni paytda Oʻzbekiston Yozuvchilar uyushmasining Bolalar va 
oʻsmirlar adabiyoti kengashi raisi oʻrinbosari lavozimida faoliyat yuritmoqda. Shu bilan 
birga, “HUMO” Xalqaro ertaklar tanlovining bosh koordinatori. Kutilmaganda 
“Gugl-tarjimon”lar haqida boshlangan odatdagi bahsimiz bevosita uning faoliyatidagi 
yorqin sahifalarga koʻchar ekan, shunday zamondoshlarimiz 
borligidan faxrlandik.

Gulnoz TOJIBOYEVA:

“O‘ZBEK ADABIYOTINI DUNYO O‘QISIN!”

yangi hayot uchun, yangi o‘zBekiston uchun!

ENDI YO‘L YAQIN, 
SARF-XARAJAT KAM

103 — hudud va masofa tanlamaydi

BERUNIY DAhOSIGA TA’ZIM

Mazkur hujjatlar “Oʻzbekiston — 2030” 
strategiyasi bilan birgalikda 2030.strate-
gy.uz va davlatdasturi.uz hamda Adliya 
vazirligining regulation.uz platformalari-
ga keng jamoatchilik muhokamasi uchun 
joylashtirildi.

Loyihalar muhokamasi doirasida 22 
million fuqaro SMS-xabarnoma orqali 
qam rab olinib, qariyb 6 million foyda-
lanuvchi internet va ijtimoiy tarmoqlar 

orqali hujjat loyihalari bilan tanishgani, 
1 millionga yaqin munosabat bildirilgani 
aholimizning ijtimoiy-siyosiy jarayonda 
faolligidan dalolat beradi.

Loyihalarni ishlab chiqishda xorijiy 
davlatlar, xususan, Germaniya, Fransiya 

va Janubiy Koreya kabi yetakchi dav-
latlarning strategik hujjatlarni tayyorlash 
borasidagi ijobiy yutuqlari va tajribasi 
asos sifatida olingan. 

“Markaziy Osiyo mintaqasida tinchlik, 
barqarorlik va izchil taraqqiyotni taʼminlash 
boʻyicha mintaqaviy va xalqaro hamkorlikni 
mustahkamlash” (2018-yil iyun), “Maʼrifat 
va diniy bagʻrikenglik” (2018-yil dekabr), 
“Markaziy Osiyoda barqaror turizm va 
barqaror rivojlanish” (2019-yil dekabr), 
“Orolboʻyi mintaqasini ekologik innovatsiyalar 
va texnologiyalar hududi deb eʼlon qilish 
toʻgʻrisida” (2021-yil may), “Markaziy va 
Janubiy Osiyo oʻrtasidagi oʻzaro bogʻliqlikni 
mustahkamlash toʻgʻ risida” (2022-yil iyul), 
“Barqaror rivoj lanish maqsadlariga erishishni 
jadallashtirishda parlamentlarning rolini 
kuchaytirish toʻgʻrisida”gi  (2022-yil dekabr) 
rezolyutsiyalar shular jumlasidandir.

Bundan tashqari, BMT Inson huquqlari 
kengashi doirasida Oʻzbekiston tashab busi 
bilan “COVID-19 pandemiyasining yoshlar 
huquqlariga taʼsiri toʻgʻrisida”gi (2021-yil 
oktabr) va UNESCO tomonidan esa “Xiva 
jarayoni: Markaziy Osiyoda hamkorlikni 
yanada rivojlantirish” (2021-yil 14-16-sentabr 
Xiva) rezolyutsiyalari qabul qilindi.

Oʻzbekiston tomonidan ishlab chiqilgan 
davlatlarning Pandemiya davridagi 
ixtiyoriy majburiyatlari toʻgʻrisidagi kodeks 
Oʻzbekistonning COVID-19ga qarshi global 
kurashga qoʻshgan hissasi sifatida BMT 
Bosh Assambleyasining rasmiy hujjati 
oʻlaroq tarqatildi.

Oʻzbekiston koʻp tomonlama ham-
korlikning yangi ruhini qoʻllab-quvvatlagan 
holda, aʼzo davlatlar bilan birgalikda BMT 
doirasida keyinchalik qabul qilish uchun Bosh 
Assambleyaning bir qator rezolyutsiyalari 
loyihalarini ishlab chiqmoqda.

1993-yildan beri Toshkentda BMT vako-
latxonasi faoliyat yurityapti. Oʻzbekistonda, 
shuningdek, “BMT oilasi”ni BMTning 
Taraqqiyot dasturi (BMTTD), BMTning 
Aholishunoslik jamgʻarmasi (UNFPA), 
BMTning Bolalar jamgʻarmasi (UNICEF), 
Jahon sogʻliqni saqlash tashkiloti (JSST), 
BMTning Taʼlim, fan va madaniyat tashkiloti 
(UNESCO), BMTning Narkotiklar va 
jinoyatchilik boʻyicha boshqarmasi (BMT 
NJB), BMTning Gender tengligi va ayollar 
huquqlarini kengaytirish boʻyicha tashkiloti 
(BMT ayollar), BMTning Markaziy Osiyo 
uchun preventiv diplomatiya boʻyicha 
mintaqaviy markazi (MOPDMM), Xalqaro 
mehnat tashkiloti (XMT), BMTning Oziq-
ovqat va qishloq xoʻjaligi tashkiloti (FAO), 
Xalqaro migratsiya tashkiloti (XMT) va 
BMT TD  rahbarligi ostidagi BMT koʻngillilar 
dasturi taqdim etmoqda.

BMTning Sanoatni rivojlantirish tash-
kiloti (UNIDO), BMTning Atrof-muhit 
boʻyicha dasturi (UNEP) va BMTning 
Yevropa iqtisodiy Komissiyasi (YIK) kabi 
tashkilotlar ham BMT tizimi faoliyatiga hissa 
qoʻshmoqda. Jahon banki BMT tizimining 
mustaqil ixtisos lashgan muassasasi sifatida 
tashkilotning mamlakatimizdagi faoliyatiga 
salmoqli hissa qoʻshmoqda.

BMTning Oʻzbekistonga rivojlanish 
maq sadlariga koʻmak berish boʻyicha das-
turi oʻrta muddatli istiqbolda mamlakatni 
ijtimoiy-iqtisodiy rivojlantirishning ustuvor 
yoʻnalishlarini amalga oshirish kontekstida 
Oʻzbekiston hukumati bilan oʻzaro ham-
korlikning samarali vositasidir.

Yangi Oʻzbekistonning taraqqiyot stra-
tegiyasida belgilangan asosiy vazifalarni 
amalga oshirish doirasida soʻnggi yillarda 
Oʻzbekiston bilan BMT oʻrtasidagi oliy va 
yuqori darajadagi siyosiy aloqalar sezilarli 
darajada faollashdi.

Oʻzbekiston Afgʻonistonda afgʻon xalqi 
boshiga ulkan ofatlar olib kelgan, butun 
mintaqa uchun jiddiy tahdidlar manbaiga 
aylangan koʻp yillik qonli urushga chek 
qoʻyish borasidagi saʼy-harakatlarga alohida 
eʼtibor qaratmoqda. Mamlakatimiz BMTning 
Afgʻonistonning mojarodan keyingi tiklanish 
das turlarini amalga oshirishga samarali 
hissa qoʻshmoqda. Xususan, Oʻzbekiston 
— Afgʻoniston chegara hududida xalqaro 
gumanitar yuklarni yetkazib berish uchun 
koʻp rik ochdi, shuningdek, Afgʻonistonda 
koʻplab infratuzilma obyektlarini barpo 
etishga koʻmaklashilyapti.

Oʻzbekiston xalqaro tashkilotlar va ayrim 
davlatlarga Afgʻonistondagi insonparvarlik 
faoliyatini Termiz orqali amalga oshirishda 
ham har tomonlama yordam beryapti. 
Oʻzbekiston rahbariyati tashabbusi bilan 
Afgʻonistonga insonparvarlik yuklarni 
markazlashtirilgan va maqsadli yetkazib 
berishni taʼminlash maqsadida Termiz 
shahrida  Xalqaro koʻp funksiyali transport-
logis tika xabi tashkil etildi. Termizning 
imkoniyatlaridan BMTning Qochqinlar 
boʻyicha Oliy komissari bosh qarmasi 
va Jahon oziq-ovqat dasturi ham keng 
foydalanmoqda.

2018-yil mart oyida boʻlib oʻtgan Afgʻoniston 
boʻyicha Toshkent konferensiyasi yakunlari 
boʻyicha qabul qilingan Deklaratsiya oʻsha 
yilning aprel oyida BMT Bosh Assambleyasi 
va Xavfsizlik Kengashi 72-sessiyasining 
rasmiy hujjati sifatida eʼlon qilindi. Bundan 
tashqari, Oʻzbekiston rahbariyati tomonidan 

Afgʻonistondagi vaziyatni tinch yoʻl bilan 
hal etish boʻyicha olib borilayotgan saʼy-
harakatlar va Toshkent konferensiyasi haqida 
maʼlumot BMT Bosh kotibining 2018-yil 
sentabr oyida eʼlon qilingan “Afgʻonistondagi 
vaziyat va uning xalqaro tinchlik va xavfsizlik 
uchun oqibatlari” maʼruzasiga kiritildi.

2022-yil iyul oyida Toshkent shahrida 
Afgʻoniston boʻyicha konferensiya oʻtkazilishi 
ham Oʻzbekistonning ushbu mamlakatda 
barqaror tinchlik va izchil  taraqqiyotni 
taʼminlashga qoʻshgan ulkan hissasi boʻldi.

Ayni paytda BMT doirasida Oʻzbekis ton 
Prezidentining Afgʻoniston boʻyicha xalqaro 
muzokaralar guruhini tuzish tashabbusini 
ilgari surish yuzasidan ishlar olib borilmoqda.

Oʻzbekiston bilan BMT oʻrtasida ekologiya 
va atrof-muhitni muhofaza qilish masalalari 
boʻyicha hamkorlik tobora faol lashmoqda. 
Bu borada Prezident Shavkat Mirziyoyev 
eʼtiborni yana bir oʻtkir va zudlik bilan hal 
etilishi zarur boʻlgan sayyoraviy muammo — 
Orol fojiasiga qaratib, jahon hamjamiyatining 
saʼy-harakatlarini “ushbu ekologik halokatning 
Markaziy Osiyoda yashovchi millionlab 
odamlar hayotiga halokatli taʼsirini kamaytirish 
va Orolboʻyi mintaqasidagi tabiiy hamda 
biologik muvozanatni saqlashga” qaratishga 
chaqirmoqda.

Oʻzbekiston Prezidentining BMT Bosh 
Assambleyasining 72-sessiyasi umumiy 
muhokamalarida ilgari surilgan tashabbusiga 
muvofiq, 2018-yilda BMT shafeligida 
Orolboʻyi mintaqasi uchun Inson xavfsizligi 
boʻyicha koʻp tomonlama sheriklik trast 
jamgʻarmasi tashkil etildi. Uning taqdimoti 
2018-yilning noyabr oyida tashkilot Bosh 
kotibi  Antoniu Guterrish ishtirokida tashkilot 
shtab-kvartirasida boʻlib oʻtdi.

Taqdimot chogʻida BMT rahbari taʼ-
kidlaganidek, “ushbu tuzilma mahalliy 
aholi turmush sharoitini sezilarli darajada 
yaxshilaydi va Barqaror rivoj lanish 
maqsadlarini amalga oshirishga hissa 
qoʻshadi”.

Mamlakatimiz tashabbusi bilan BMTning 
Oʻzbekistondagi vakolatxonasi bilan ham-
korlikda 2019-yilning 24-25-oktabr kunlari 
Nukus shahrida Orolboʻyi mintaqasini 
ekologik innovatsiyalar va texnologiyalar 
hududi deb eʼlon qilish boʻyicha yuqori 
darajadagi xalqaro konferensiya oʻtkazildi. 
Unda 28 davlatdan 250 ga yaqin ishtirokchi, 
nufuzli xalqaro tashkilotlar rahbarlari va 
vakillari qatnashdi.

2019-yil 19-dekabr kuni BMT Bosh 
Assambleyasi oʻzining yalpi majlisida 
“Markaziy Osiyoda barqaror turizm va 
barqaror rivojlanish” maxsus rezolyutsiyasini 
qabul qildi. Ushbu tashabbus Prezident 
Shavkat Mirziyoyev tomonidan 2019-yil 
aprel oyida Pekin shahrida BMT Bosh kotibi 
Antoniu Guterrish bilan uchrashuv chogʻida 
ilgari surilgan edi. Oʻzbekiston tomonidan 
ishlab chiqilgan va Markaziy Osiyoning 
barcha beshta davlati nomidan taqdim 
etilgan mazkur hujjat loyihasi BMTga aʼzo 
barcha davlatlar tomonidan bir ovozdan 
qoʻllab-quvvatlandi. Hujjatga Shimoliy va 
Lotin Amerikasi, Osiyo, Afrika va boshqa 
qitʼalardan 50 dan ortiq davlatlar hammualliflik 
qilgani Oʻzbekis ton rahbari tashabbusining 
dolzarbligi xalqaro hamjamiyat tomonidan 
keng  eʼtirof etilganidan dalolat beradi.

Oʻzbekistonning BMT bilan oʻzaro 
hamkorligida diniy bagʻrikenglikni taʼminlash 
va mustahkamlash, yoshlar hayo ti bilan 
bogʻliq dolzarb muammolarni hal etishga 
alohida eʼtibor qaratilmoqda. Davlatimiz 
rahbari BMT Bosh Assambleyasining 
72-sessiyasida BMT Bosh Assambleyasining 
“Maʼrifat va diniy bagʻrikenglik” rezol-
yutsiyasini ishlab chiqish va qabul qilish 
tashabbusini ilgari surdi.

Prezident Shavkat Mirziyoyev BMTning 
yuksak minbaridan turib soʻzlagan nutqida 
Oʻzbekiston taklif etayotgan rezolyutsiyaning 
asosiy maqsadi “barchaning taʼlim olish 
huquqini taʼminlashga, savodsizlik va 
jaholatga barham berishga koʻmak-
lashishdan iborat” ekanini taʼkidladi. Hujjat 
“bagʻrikenglik va oʻzaro hurmatni qaror 
toptirish, diniy erkinlikni taʼminlash, eʼtiqod 
qiluvchilarning huquqini himoya qilish, 
ularning kamsitilishiga yoʻl qoʻymaslikka 
koʻmaklashish”ga qaratilgan.

Jamiyatning barcha jabhalarida roʻy 
berayotgan chuqur oʻzgarishlarga muvofiq, 
Oʻzbekiston ilk bor 2021-2023-yillarga 

BMT Inson huquqlari boʻyicha kengashiga 
(IHK) oʻz nomzodini ilgari surdi va koʻpchilik 
davlatlar hamda inson huquqlarini himoya 
qilish sohasidagi eng nufuzli xalqaro 
tashkilotlar tomonidan qoʻllab-quvvatlandi.

Oʻzbekistonning UNESCO bilan ham-
korligi keyingi yillarda sifat jihatidan yangi 
bosqichga koʻtarilgani alohida eʼtiborga 
loyiq. 2018-yilda Parijda, 2019-yilda 
Samarqandda va 2022-yilda Toshkentda 
Prezident Shavkat Mirziyoyev va UNESCO 
bosh direktori Odri Azulening uchrashuvlari 
boʻlib oʻtdi.

2021-yilda UNESCO bilan hamkorlikda 
Tarixiy meros obyektlarini muhofaza qilish 
boʻyicha Xalqaro maslahat qoʻmitasi tuzildi. 
Oʻsha yili Xivada Oʻzbekiston tashabbusi 
bilan UNESCO bilan hamkorlikda “Markaziy 
Osiyo — jahon sivilizatsiyalari chorrahasida” 
xalqaro madaniy forumi tashkil etildi. Mazkur 
forum natijasida ishlab chiqilgan “Xiva 
jarayoni: Markaziy Osiyoda hamkorlikni 
yanada rivoj lantirish” rezolyutsiyasi UNESCO 
Bosh konferensiyasining 2021-yil noyabrdagi 
41-sessiyasida bir ovozdan qabul qilindi.

2022-yil iyul oyida Oʻzbekiston 
tarixda birinchi marta 2022-2026-yillarga 
moʻljallangan Nomoddiy madaniy merosni 
muhofaza qilish boʻyicha hukumatlararo 
qoʻmita aʼzosi boʻldi.

2022-yilning 14-16-noyabr kunlari 
Toshkent shahrida UNESCO Bosh direktori 
Odri Azule, 150 ga yaqin davlat vakillari va 
xalqaro tashkilotlar rasmiylari ishtirokida 
UNESCOning Kichik yoshdagi bolalarni 
tarbiyalash va taʼlim berish boʻyicha ikkinchi 
Butunjahon konferensiyasi oʻtkazildi. 2023-
yil 10-24-may kunlari Parij shahrida boʻlib 
oʻtgan UNESCO Ijroiya kengashining 
216-sessiyasi yakunlari boʻyicha “Toshkent 
deklaratsiyasini amalga oshirish hamda 
Birlashgan Millatlar Tashkiloti Bosh 
Assambleyasining bolalar tarbiyasi 
masalalari umumbashariy taraqqiyotga 
erishishning muhim omili ekani toʻgʻrisida”gi 
rezolyutsiyasi bir ovozdan qabul qilindi.

Shu  kunga  qadar  UNESCOning 
Insoniyatning nomoddiy madaniy merosi  
Reprezentativ roʻyxatiga oʻzbek madaniya-
tining 12 elementi kiritilgan. Jumladan, 
“Shashmaqom”, “Boysun tumani madaniy 
muhiti”, “Katta ashula”, Askiya”, “Palov va 
osh bilan bogʻliq anʼana va qadriyatlar”, 
“Navroʻz”, Atlas va adras tayyorlashning 
anʼanaviy texnologiyalarini saqlash boʻyicha 
Margʻilon hunarmandchilikni rivojlantirish 
markazi, “Lazgi”, “Miniatyura sanʼati”, 
“Baxshichilik”, “Ipakchilik va toʻquv uchun 
anʼanaviy ipak ishlab chiqarish” hamda “Xoʻja 
Nasriddin haqidagi latifalarni takrorlash 
anʼanalari” kabi  elementlar Insoniyatning 
nomoddiy madaniy merosi Reprezentativ 
roʻyxatidan  oʻrin olgan.

Mamlakatimizda xalqaro turizm 
faol rivojlanmoqda. Bunda Oʻzbekis-
ton 1993-yilda aʼzo boʻlgan BMTning 
Jahon sayyohlik tashkiloti (UNWTO) bilan 
hamkorlik muhim oʻrin tutadi. Samarqand 
shahrida Buyuk ipak yoʻlida turizmni 
rivojlantirish boʻyicha  UNWTO  mintaqaviy 
markazi faoliyat koʻrsatmoqda. Bundan 
tashqari, Samarqand shahrida “Ipak yoʻli” 
xalqaro turizm universiteti tashkil etilgan 
boʻlib, u eng mashhur va nufuzli oliy taʼlim 
muassasalaridan biri hamda Oʻzbekistonda 
turizm sohasidagi birinchi universitet 
hisoblanadi.

Joriy yil 16-20-oktyabr kunlari Samarqand 
shahrida UNWTO Bosh Assambleyasining 
25-sessiyasi boʻlib oʻtadi.

Shuningdek, Jahon sogʻliqni saqlash 
tashkiloti (JSST) bilan yuqumli va yuqumli 
boʻlmagan kasalliklarga qarshi kurash, 
sogʻlom turmush tarzini targʻib qilish, milliy 
sogʻliqni saqlash tizimini mustahkamlash 
sohalarida faol hamkorlik yoʻlga qoʻyilgan. 
Oʻzbekiston va JSST oʻrtasidagi hamkorlik 
asoslari Oʻzbekiston Sogʻliqni saqlash 
vazirligi va Jahon sogʻliqni saqlash tash-
kilotining Yevropa mintaqaviy byurosi 
oʻrtasidagi ikki yillik hamkorlik shartnomasi 
hisoblanadi.

Oʻzbekiston delegatsiyalari Jahon sogʻ-
liqni saqlash assambleyasi va JSSTning 
Yevropa mintaqaviy byurosi sessiya larida 
muntazam ishtirok etib kelmoqda.

2021-yildan buyon JSST mamlakatga 
sogʻliqni saqlash sohasini isloh qilish va 
uni tajriba hududi (Sirdaryo)da sinovdan 

oʻtkazish, shu jumladan, davlat tibbiy 
sugʻurtasini joriy etishda koʻmak lashuvchi 
yetakchi tashkilot hisoblanadi.

Soʻnggi yillarda BMT Bolalar jam-
gʻarmasining (UNICEF) Oʻzbekis tondagi 
faoliyati ham sezilarli darajada faollashdi. 
2022-yil noyabr oyida Toshkent shahrida 
“Zamin” xalqaro jamoat fondi bilan 
hamkorlikda Jahon bolalarni himoya qilish 
kuniga bagʻishlangan “Bolalarning sogʻlom 
atrof-muhitga boʻlgan huquqlarini taʼminlash” 
forumi muvaffaqiyatli oʻtkazildi.

2021-yil 11-fevral kuni Nyu-York shahrida 
boʻlib oʻtgan  UNICEF Ijroiya kengashi ses-
siyasida jamgʻarmaning Oʻzbekiston boʻ-
yicha 2025-yilgacha boʻlgan yangi hamkorlik 
dasturi tasdiqlandi.

Aholishunoslik jamgʻarmasi  (UNFPA), 
Oʻzbekistonda aholi va reproduktiv salo-
matlik sohasidagi dasturlarni amalga 
oshirishda BMT tizimida muhim oʻrin tutadi. 
Oʻzbekistonda aholini roʻyxatga olishga 
tayyorgarlik koʻrish va uni oʻtkazish boʻyicha 
jamgʻarma bilan samarali ishlar amalga 
oshirilmoqda.

Hozirgi bosqichda UNFPAning beshinchi 
mamlakat dasturi amalga oshirilyapti, uning 
doirasida reproduktiv salomatlik boʻyicha 
turli treninglar, seminarlar, konferensiyalar 
oʻtkazilmoqda. Mamlakatimizda ayollarni 
ijtimoiy-huquqiy qoʻllab-quvvatlash markazlari 
tashkil etilyapti, shuningdek, klinik protokollarni 
yangilash, tibbiyot muassasalarini moder-
nizatsiya qilish, mutaxassislar tayyorlash va 
malakasini oshirish boʻyicha faol ishlar olib 
borilmoqda.

2022-yil noyabr oyida UNFPA bilan 
hamkorlikda respublikada aholi masalalari, 
demografik fan va tadqiqotlarni rivojlantirish 
boʻyicha davlat organlarining salohiyatini 
oshirish maqsadida Demografik laboratoriya 
ishga tushirildi.

Oʻzbekiston bilan BMTning Gender 
tengligi va ayollar huquqlarini kengaytirishga 
qaratilgan — “BMT ayollar” tashkiloti oʻrtasida 
oʻzaro hamkorlik samarali kechayotir. 
Mazkur tuzilma bilan birgalikda gender va 
yoshlar masalalariga bagʻishlangan xalqaro 
forum hamda konferensiyalar muntazam 
tashkil etilyapti, ixtisoslashtirilgan yoʻnalish-
larda loyi halar hayotga  tatbiq  etilmoqda. 
Oʻzbekistonda xotin-qizlarning jamiyatdagi 
rolini oshirish borasidagi saʼy-harakatlarni 
har tomonlama qoʻllab-quvvatlash choralari 
koʻrilmoqda.

Xalqaro mehnat tashkiloti (XMT) 
Oʻzbekistonda keyingi yillarda munosib 
mehnat uchun shart-sharoit yaratish, 
majburiy va bolalar mehnatiga barham 
berish, ishchilarning huquq va erkinliklarini 
himoya qilish borasida erishilgan yutuqlarni 
yuksak baholaydi. Mamlakatimizda XMTning 
20 ta konvensiyasi, jumladan, 10 ta asosiy 
konvensiyadan 9 tasi ratifikatsiya qilingan. 
XMT tavsiyalarini inobatga olgan holda, 
“Aholini ish bilan taʼminlash toʻgʻrisida”gi 
qonunning yangi tahriri va Mehnat 
kodeksining yangi tahriri ishlab chiqildi va 
qabul qilindi.

Ayni paytda mehnat munosabatlarini 
tartibga soluvchi huquqiy bazani tako-
millashtirish, yoshlar, ayollar va aholining 
ijtimoiy himoyaga muhtoj qatlamlari 
uchun taʼlim, bandlik va munosib mehnat 
imkoniyatlarini kengaytirish kabi yoʻnalishlarni 
oʻz ichiga olgan “Oʻzbekistonda munosib 
mehnat boʻyicha 2021-2025-yillarga moʻljal-
langan yangi Mamlakat das turi” amalga 
oshirilmoqda.

Soʻnggi yillarda Xalqaro migratsiya 
tashkiloti (XMT) mamlakatimizning muhim 
hamkorlaridan biriga aylandi. Ayni paytda 
Oʻzbekiston va XMT oʻrtasidagi aloqalarni 
rivojlantirish boʻyicha “Yoʻl xaritasi” ishlab 
chiqildi  va  amalga oshirilyapti. XMT bilan 
birgalikda respublikada mehnat migratsiyasi, 
chegaralarni boshqarish, odam savdosiga 
qarshi kurashish, mehnat muhojirlarini 
yollash boʻyicha mutaxassislar malakasini 
oshirish cingari loyihalar hayotga  tatbiq 
etilayotir.

Bir soʻz bilan aytganda, mamlakatimiz saʼy-
harakatlari BMT rahbariyati va aʼzo davlatlar 
tomonidan toʻliq qoʻllab-quvvatlanmoqda. 
Chunki Oʻzbekiston ilgari surayotgan tashab-
buslar global tashkilotning global maq-
sadlariga, jumladan, sayyoramizda tinchlik, 
barqarorlik va farovonlikni mus tahkamlash 
boʻyicha Barqaror rivojlanish maqsadlariga 
toʻliq mos keladi.

Barqaror tinchlikning faol tarafdoriva 
xalqaro maydonda hamkorlikni har tomon-
lama kengaytirish tashabbuskori sifatida 
Oʻzbekiston BMT va uning ixtisoslashgan 
tuzilmalari bilan oʻzaro hamkorlikka doimo 
katta  eʼtibor qaratib keladi.

A lbat ta ,  Prez ident  Shavkat 
 Mirziyoyevning davlat rahbarlarining 
jahon forumidagi ishtiroki Oʻzbekis tonda 
umuminsoniy barqaror taraqqiyot yoʻlida 
zamonamizning global muammolarini hal 
etishga xizmat qiladigan yangi muhim gʻoya 
va tashabbuslarni eʼlon qilish imkonini 
beradi.

“Dunyo” AA

O‘ZBEKISTON — BMT:
UMUMIY BARQAROR RIVOJLANIShNI 
TA‘MINLASh YO‘LIDAGI hAMKORLIK

O‘ZBEKISTON – AQSH 
BIZNES-FORUMIDA O‘NDAN 
ORTIQ HUJJAT IMZOLANDI

Oʻzbekiston Respublikasi Prezidenti Shavkat Mirziyoyevning 
Amerika Qoʻshma Shtatlariga tashrifi arafasida Vashingtonda 
Oʻzbekiston — Amerika biznes-forumi boʻlib oʻtdi. Unda ikki 
mamlakatning tegishli vazirlik va idoralari, sanoat birlashmalari, 
tijorat banklari, investitsiya tuzilmalari rahbarlari, shuningdek, 
AQSHning AKT, mashinasozlik, qishloq xoʻjaligi, yengil sanoat, 
transport, bank ishi va boshqa sohalarda faoliyat yurituvchi yirik 
korporatsiyalari rahbarlari ishtirok etdi.

Forumning ochilish marosimida 
Oʻzbekiston Respublikasi Bosh va-
ziri oʻrinbosari Jamshid Xoʻjayev, 
investitsiyalar, sanoat va savdo vaziri 
Laziz Qudratov, AQSH — Oʻzbekiston 
savdo palatasi rai si Kerolin Lemm, AQSH 
 EKSIM banki prezidenti Reta Jo Lyuis va 
Davlat kotibi yordamchisi oʻrinbosari Das 
Mark Pommershaym soʻzga chiqdi. 

Mamlakatlarimiz oʻrtasida savdo- 
iqtisodiy va sarmoyaviy aloqalar jadal 
surʼatlar bilan rivojlanib borayotgani, 
bunda ikki davlat rahbarlarining siyosiy 
irodasi, hukumatlar va ishbilarmon 
doiralarning doimiy hamkorligi muhim 
omil boʻlib xizmat qilayotgani alohida 
qayd etildi.

Oʻzbekiston tomoni iqtisodiyot, savdo, 
sanoatni rivojlantirish va sarmoyaviy muhitni 
yaxshilash boʻyicha erishilgan muhim 
yutuqlarni taqdim etdi. Xususan, erkin 
bozor va sogʻlom raqobat mexanizmlari 
yaratilgani, tadbirkorlikni faol qoʻllab-
quvvatlash, infratuzilmani rivojlantirish, 
energiya resurslaridan oqilona foydalanish, 
iqtisodiyotda davlat ishtirokining qisqarishi 
va keng koʻlamli xususiylashtirish 
jarayonlari boshlangani taʼkidlandi.

Amalga oshirilayotgan islohotlar tufayli 
Oʻzbekiston sarmoya kiritish boʻyicha 
Amerika ishbilarmon doiralari uchun 
jozibador manzilga aylandi. Bugungi 
kunda Oʻzbekistonda AQSHning 300 
ta kompaniyasi faoliyat yuritmoqda. 
Bu 2017-yildagi koʻrsatkichdan ikki 
barobar koʻp. Avtomobil ishlab chiqarish 
— General Motors, qishloq xoʻjaligi 
texnikasi ishlab chiqarish — John Deer, 
CNH, gaz qazib olish — Air Products, 
qishloq xoʻjaligi — Silverleafe va 
boshqa sohalarda muvaffaqiyatli odimlar 
 kuzatilmoqda.

Shu bilan birga, togʻ-kon sanoati, kimyo 
va energetika tarmoqlari, toʻqimachilik 
sanoati, qishloq xoʻjaligi, farmatsevtika, 
elektronika, axborot texnologiyalari 
singari qoʻshma investitsiya loyihalarini 
amalga oshirishning eng istiqbolli 
yoʻnalishlari belgilandi. Yuqori qoʻ-
shimcha qiymatga ega mahsulotlar ish-
lab chiqarish va eksport qilish boʻyicha 
qoʻshma korxonalar tashkil etishda katta 
imkoniyatlar mavjud.

Ikki davlat oʻrtasidagi ishbilarmonlik 
aloqalarini faollashtirish muhimligi, 
barcha qoʻshma loyiha va tashabbus-
lar davlat tomonidan har tomonlama 
qoʻl lab-quvvatlanishi qayd etildi.

Tadbir davomida global raqobat, 
taʼminot zanjiri barqarorligini taʼ-
minlash, ishbilarmonlik muhitini 
rivojlantirish, innovatsiyalarni ragʻbat-
lantirish, strategik prognozlash, 
xususiylashtirish va moliyaviy-texnik 
hamkorlik masalalari boʻyicha alohida 
sessiyalar oʻtkazildi.

Biznes-forum ishi Oʻzbekiston va 
AQSH vazirliklari, idoralari, tarmoq 
birlashmalari va yetakchi kompaniyalari 
rahbarlarining “G2B” va “B2B” 
formatidagi uchrashuvlari bilan davom 
etdi. Ishtirokchilar qoʻshma korxonalar 
tashkil etish va oʻzaro manfaatli savdo 
shartnomalarini tuzish masalalarini 
atroflicha muhokama qilishga muvaffaq 
boʻldi.

Tadbir yakunida energetika, ma-
shinasozlik, AKT, qishloq xoʻjaligi, 
moliyaviy-texnik va ilmiy-texnik ham-
korlik, tibbiyot va farmatsevtika 
mahsulotlari ishlab chiqarish kabi 
sohalarda 12 ta hujjat imzolandi.

OʻzA

Oʻzbekiston ilm-fani va adabiyoti ogʻir 
judolikka uchradi.

Filologiya fani sohasida atoqli olim, 
Oʻzbekiston Fanlar akademiyasining aka-
demigi Naim Karimov shu yil 17-sentabr 
kuni 91 yoshida vafot etdi.

N.Karimov 1932-yil 12-dekabrda Tosh-
kent shahrida tugʻildi. 1955-yilda Oʻrta Osiyo 
davlat universiteti (hozirgi Mirzo Ulugʻbek 
nomidagi Oʻzbekiston Milliy universiteti)
ni tamomlab, ushbu oliy taʼlim muassasa-
sining aspiranturasida tahsil oldi. 

Oʻz mehnat faoliyatini 1958-yilda Oʻz-
bekiston Fanlar akademiyasi Til va ada-
biyot instituti (hozirgi Oʻzbek tili, ada-
biyoti va folklori instituti)da kichik ilmiy 
xodim sifatida boshlagan zahmatkash 
va fidoyi olim koʻp yillik ilmiy-ijodiy faoli-
yati davomida mazkur institutda katta va 
yetakchi ilmiy xodim, boʻlim mudiri vazi-
falarida ishladi. 1962-yilda nomzodlik, 
1993-yilda doktorlik dissertatsiyasini hi-
moya qildi. 2002-2008-yillarda “Shahidlar 
xotirasi” xayriya jamgʻarmasi raisi hamda 
 “Qatagʻon qurbonlari xotirasi” muzeyi rah-
bari, 2008-yildan ushbu muzeyning yetak-
chi ilmiy xodimi sifatida samarali mehnat 
qilib, mamlakatimizda ilm-fan va taʼlim 
sohala rini rivojlantirish, yuqori malakali 
 ilmiy-pedagog kadrlar tayyorlashga sal-
moqli hissa qoʻshdi. 

N.Karimov XX asr oʻzbek adabiyotini 
oʻrganish boʻyicha keng qamrovli funda-
mental tadqiqot va izlanishlar olib borib, 
ushbu yoʻnalishda oʻziga xos maktab 
yaratdi. Xususan, maʼrifatparvar jadidlar-
ning hayoti va faoliyati, XX asr oʻzbek 
adabiyotining atoqli namoyandalari ijod-
iga bagʻishlangan koʻplab monografiya 
va tadqiqotlari, maʼrifiy romanlari hamda 
mingdan ortiq ilmiy maqolalari, qator dars-
lik va oʻquv qoʻllanmalari adabiyotshunos-
lik faniga munosib hissa boʻlib qoʻshildi.  

Ilm-fan sohasidagi koʻp yillik samarali 
xizmatlari uchun 2017-yilda Oʻzbekiston 
Respublikasi Fanlar akademiyasining 
haqiqiy aʼzosi etib saylandi.

Olimning mustabid tuzum yillarida 
qatagʻon etilgan fidoyi ziyolilarimizning 

ibratli hayoti va faoliyatini har tomonlama 
oʻrganish, ularning ilmiy-maʼrifiy merosini 
ommalashtirish borasidagi xizmatlari na-
faqat yurtimizda, balki xorijiy mamlakatlar 
ilmiy jamoatchiligi tomonidan ham  eʼtirof 
etilgan.

Serqirra olim jahon adabiyotining bir 
qator sara asarlarini oʻzbek tiliga mahorat 
bilan tarjima qilish barobarida, tarixiy mav-
zularda yigirmaga yaqin hujjatli filmlarni 
yaratishda ham faol ishtirok etdi.

Uning bevosita rahbarligida koʻplab fan 
nomzodlari va doktorlari tayyorlangan.

Akademik N.Karimovning mam-
lakatimiz ilm-fanini rivojlantirish borasi-
dagi xizmatlari davlatimiz tomonidan 
munosib taqdirlandi. U “Oʻzbekiston 
Respublikasi fan arbobi”, “Oʻzbekiston 
Respublikasida xizmat koʻrsatgan yosh-
lar murabbiysi” faxriy unvonlari, “El-yurt 
hurmati” ordeni hamda Oʻzbekiston 
Res publikasining Davlat mukofotlariga 
sazovor boʻlgan edi.

Atoqli olim, mehribon ustoz, sami miy 
va kamtarin inson Naim Karimovning 
xotirasi qalblarimizda hamisha saqlanib 
qoladi.

Sh. Mirziyoyev, T. Norboyeva, N. iSMoilov, a. aripov, 
b. yo‘ldoShev, S. Sayidov

“OʻzBEKiSTON — 2030” STRATEGiYASi 5 TA YOʻNAliSH BOʻYiCHA 
100 TA MAQSAdNi Oʻz iCHiGA QAMRAB Oldi. STRATEGiYANiNG 
BiRiNCHi YOʻNAliSHi HAR BiR iNSONGA Oʻz SAlOHiYATiNi 
ROʻYOBGA CHiQARiSHi UCHUN MUNOSiB SHAROiTlARNi YARATiSH, 
dEB NOMlANiB, 44 TA MAQSAd AKS ETGAN. MAzKUR USTUVOR 
YOʻNAliSH STRATEGiYANiNG ENG KATTA QiSMi SANAlAdi. UNdA 
TAʼliM, AHOli SAlOMATliGi, iJTiMOiY XizMATlAR KOʻRSATiSH 
VA KAMBAGʻAlliKNi QiSQARTiRiSH, YOSHlARGA Oid dAVlAT 
SiYOSATi VA SPORT, MAʼNAViY TARAQQiYOTNi TAʼMiNlASH 
VA MAdANiYAT SOHAlARiNi YANGi BOSQiCHGA OliB CHiQiSH 
BOʻYiCHA iSlOHOTlAR NAzARdA TUTilGAN.

Olimlarning qayd etishicha, siyosat, 
strategiya va taktika — ustuvor rahbarlik 
va boshqaruv jihatlari bilan bogʻliq 
uchta mustaqil kategoriya hisob lanadi. 
Ularning farqi shundaki, strategiya 
tasdiqlangan va amalga oshirish 
uchun qabul qilingan boʻlsa, uning 
joriy qilinishi strategiyalashtirilayotgan 
obyektning mayogʻiga aylanadi. Taktika 
esa strategik vazifalarni amalga 
oshirish boʻyicha kundalik, joriy rejalarni 
va ularning yechimi boʻ yicha tadbirlarni 
taqozo etadi. Siyosat  esa, strategiya 
va taktikaning yagona samarali 
amal qiluvchi tizimga agregatsiya va 
integratsiya qilinishidir. 

Ana shu muhim tamoyillar 
Prezidentimizning joriy yil 11-senta-
brdagi farmoni bilan tasdiqlangan 
“Oʻzbekiston — 2030” strategiyasida, 
uni 2023-yilda oʻz vaqtida va sifatli 
amalga oshirishning chora-tadbirlari 
belgilangan qarorida oʻz inʼikosini 
topgan. Strategiyaning asosiy 
gʻoyalaridan biri, bu barqaror iqtisodiy 
oʻsish orqali daromadi oʻrtachadan 
yuqori boʻlgan davlatlar qatoridan oʻrin 
olishdir. 

Shu maqsadda 2030-yilga borib, 
yalpi ichki mahsulot hajmini 2 barobar 
koʻpaytirib, 160 milliard dollarga 
yetkazish, aholi jon boshiga toʻgʻri 
keladigan yalpi ichki mahsulot hajmini 
hozirgi 2 ming 200 dollardan 4 ming 
dollarga oshirish belgilangan. Ayni 
chogʻda mazkur muddatda togʻ-kon 
sanoatida ham yuqori texnologiyalarga 
asoslangan ishlab chiqarishni rivoj-
lantirish orqali  yuqori daromadli 
mahsulotlar uchun zarur boʻlgan mis 
ishlab chiqarishni 3,5 barobar, oltinni 
1,5 karra, kumushni 3 marta oshirish 
uchun bor imkoniyatlar ishga solinadi.  

Shuningdek, barqaror iqtisodiy 
oʻsishni taʼminlash uchun 250 mil liard 
dollarlik investitsiyalarni oʻzlashtirish, 
jumladan, 110 milliard dollar xorijiy 
va 30 milliard dollar davlat-xususiy 
sheriklik doirasidagi investitsiyalarni 
jalb qilish, eksport hajmini 2 barobar 
oshirish va 45 milliard dollarga 
yetkazish, ilgʻor muhandislar maktab-
larining faoliyatini yoʻlga qoʻyish, 
yirik korxonalarda oʻzlarining kasbga 
tayyorlash markazlarini tashkil etish, 
import oʻrnini bosuvchi mahsulotlarni 
ishlab chiqarish va hududiy korxonalar 
bilan sanoat koope ratsiyasi aloqalarini 
kengaytirish, sanoatda “yashil 
sertifikat”lar bozorini rivojlantirish va 
“ekologik markirovkalash” amaliyotini 
joriy qilish kabi vazifalar ham qoʻyilgan.

Ushbu maqsadlar “Olmaliq kon-
metallurgiya kombinati” AJ faoliyati bi-
lan uzviy bogʻliq va korxonamiz ularning 
bajarilishiga salmoqli hissa qoʻshish 
uchun barcha asoslarga ega. Misol 
uchun, joriy yilda 4 ta yirik investitsiya 
loyihasi muvaffaqiyatli amalga 
oshirilmoqda.

Xususan, rangli va qimmatbaho 
metallar ishlab chiqarishni kengaytirish 
boʻyicha loyihaning joriy etilishi 
maʼdanlarni qazib olish va qayta 
ishlash quvvatini sezilarli darajada 
oshiradi. Birinchi bosqichda yiliga 60 
million tonna ruda ishlab chiqarish 
quvvatiga ega boʻlgan karyer, 60 mil-
lion tonna misni qayta ishlovchi 3-mis 
boyitish fabrikasi ishga tushiriladi, yangi 
metallurgiya majmuasini qurish ishlari 
boshlanadi. Natijada kombinat quvvati 
mis katodi ishlab chiqarish boʻyicha 300 

ming tonnaga yetkaziladi, oltin ishlab 
chiqarish 2,2 barobar, kumush ishlab 
chiqarish 1,3 barobar oshadi.

Bugungi kungacha loyiha doirasida 
500 dan ortiq yuqori samarali kon-
transport texnikasi xarid qilindi, 100 
million kub metrdan ortiq kon yuzasini 
ochish ishlari bajarildi. Bu yil ishlab 
chiqarish obyektlari: kon-togʻ ishlari 
uchun portlovchi moddalar zavodi, 
tashqi suv, gaz va elektr taʼminoti 
inshootlari, texnikalarni boshqarishning 
avtomatlashtirilgan tizimi, maʼdanni 
qayta ishlash va joyiga yetkazib 
berish konveyer tizimi foydalanishga 
topshiriladi.

3- va 4-mis boyitish fabrikalarining 
foydalanishga topshirilishi natijasida 
kombinatning maʼdanni qayta ishlash 
boʻyicha umumiy quvvati 160 million 
tonnaga yetkaziladi. Bu — Chili, 
Peru, Meksika va AQSHdagi eng yirik 
korxonalar quvvatidan yuqori. Yana bir 
muhim koʻrsatkich — 11 ming ish oʻrni 
yaratiladi. 

Mazkur megaloyihani amalga 
oshirish evaziga kombinatimiz jahonda 
togʻ-jinslari massasini qazish boʻyicha 
16-oʻrindan 1-oʻringa, maʼdanni qayta 
ishlash hajmi boʻyicha ham 25-oʻrindan 
1-oʻringa koʻtariladi. Mis ishlab 
chiqarish boʻyicha esa eng yirik ishlab 

chiqaruvchilarning kuchli oʻnligiga ki-
radi. Yana ham aniqroq aytganda, 
2030-yilga borib kombinatda mis ishlab 
chiqarish hajmi 500 ming tonnaga olib 
chiqiladi, oltin 2,9 barobar, kumush 1,7 
barobar oshishi kutilyapti. Agar buni 
pulga chaqsak, uning yillik daromadi 8 
milliard dollardan oshadi. 

Mis sanoat klasterini rivojlantirish va 
qoʻshimcha qiymatli mahsulotlar ishlab 
chiqarish tufayli bu borada olinadigan 
daromadlar miqdorining yana bir necha 
barobarga oʻsishi taʼminlanadi. Mintaqa, 
qolaversa, viloyat infratuzilmasi ri-
vojlanadi.

Ushbu davrga kelib tashqi bozorlarda 
misga boʻlgan talab 40 foizga oʻsishi 
kutilmoqda. Bu, oʻz navbatida, bugungi 
kunda ishlab chiqarilayotgan mis 
katodlarini chuqur qayta ishlash va 
yuqori qoʻshilgan qiymatli mahsulotlarni 
olish zaruratini yuzaga keltiradi.

Hozirgi kunda mis sotishdan 
tushgan daromadlar taxminan 2,5 mil-
liard dollarni tashkil etadi. Agar uni 
ishlab chiqarish 400 ming tonnagacha 
oshirilsa, yaqin besh yil ichida ushbu 
koʻrsatkich, oʻzaro bogʻliq tarmoqlarni 
hisobga olgan holda 7-8 milliard dollar 
atrofida boʻlishi mumkin.

Bundan tashqari, strategiyada ra-
qamlashtirish texnologiyalarini joriy 
qilish maqsadlariga erishishga ham 
alohida eʼtibor qaratilgan. Aslini ol-
ganda, bugungi tezkor zamonda 
raqamlashtirish, IT texnologiyalarisiz 
kelajakni tasavvur etib boʻlmaydi. 
Kom binatda ham raqamlashtirish stra-
tegiyasini amalga oshirish boʻyicha 
keyingi ikki yilda 80 dan ortiq lo yiha va 
vazifalarni amalga oshirish belgilangan 
edi. Hozirda shundan 66 tasi amaliyotga 
joriy etildi. Ushbu yoʻnalishda ishlar 
jadal surʼatda  davom ettiriladi va 

2025-yilga kelib kombinatdagi barcha 
sohalar toʻliq raqamlashtiriladi.

Shu bilan birga, mahalliylashtirish 
orqali import oʻrnini bosuvchi 
mahsulotlar ishlab chiqarishni 
koʻpaytirish choralari koʻrilmoqda. 
Bunda “shatakka olish” mexanizmidan 
ham samarali foydalanyapmiz. Ushbu 
tizim orqali “Olmaliq quyuv mexanika 
zavodi” MCHJ tashkil etilib, 40 turdagi 
quyma mahsulotni oʻzlashtirish ishlari 
boshlangan. 

Mahalliylashtirish dasturi boʻyi-
cha 2024-yildan boshlab kimyoviy 
chidamkor shisha tolali mahsulotlar, 
yangi turdagi sanoat elektr dvigatellari, 
misni chuqur qayta ishlash va kukun 
sanoatini rivojlantirish boʻyicha loyihalar 
amalga oshiriladi. 

Prezidentimiz taʼkidlaganidek, ho-
zirgi globallashuv va bozor iqtisodiyoti 
sharoitida salohiyatli, bilimli, masʼ uliyatli, 
raqobatbardosh kadrlarni kamol toptirish 
har qachongidan dol zarb masalaga 
aylangan. Har qanday korxonaning 
ijtimoiy-iqtisodiy rivojlanishida yuksak 
malakali kadrlar muhim oʻrin tutishi 
hech kimga sir emas.

Kombinatda  yuqori malakali kadr-
lar tayyorlashni samarali boshqarish 
va davr talablariga muvofiq raqo-
batbardosh mutaxassislarni tay yor lash 

maqsadida bir qator xorijiy davlatlarning 
muhandislar tayyorlash markazlari 
faoliyatini oʻrgangan holda, zamonaviy 
muhandislik maktabi tashkil etilmoqda. 
Bu maktab  Germaniyaning “Aurubis 
AG” kompaniyasi trening markazi 
namunasi asosida faoliyat olib boradi. 
Maktabda geologiya, marksheyderlik, 
konchilik ishi, boyitish, metallurgiya, 
mexanika, energetika, kon sanoati 
transportlari, avtomatlashtirish kabi 
taʼlim yoʻnalishlari boʻyicha tinglovchilar 
oʻqitiladi.

Mashgʻulotlarda tinglovchilar Avs-
traliya, Kanada, Osiyo va Yevropa 
davlatlarining yetakchi kompaniyalari 
texnologiyalarini oʻrganadi. Nazariy 
taʼlim yangi pedagogik texnologiyalar 
asosida tashkil etiladi. Muhandislik 
maktabida mutaxassislar 6-10 oy 
muddatda qayta tayyorlanadi. Bir oʻquv 
kursiga 160 nafar tinglovchini qabul 
qilish rejalashtirilgan.

Yana bir ahamiyatli jihati, bu 
mak tabda tinglovchilarga darslarni 
dunyoning sanoati rivojlangan davlatlari 
olim-mutaxassislari va oʻqituvchilari 
oʻtadi.

Ishonch bilan aytish mumkinki, 
“Oʻzbekiston — 2030” strategiyasida 
belgilangan barcha vazifalar muvaffa-
qiyatli bajarilishi natijasida yaqin 
kelajakda mamlakatimiz daromadi 
oʻrtachadan yuqori boʻlgan davlatlardan 
biriga aylanadi. 

Davlatimiz rahbari inson man-
faati ustuvor boʻlishini yurtimizning 
asosiy siyosati, deb qaraydi. Ana shu 
ustuvor siyosatga hamohang holda, 
kombinatimiz ahli ham yangidan-yangi 
ishlab chiqarishlarni tashkil etib, ish 
oʻrinlarini shakllantirgan holda aholi 
farovonligini taʼminlashga salmoqli 
hissa qoʻshadi.

abdulla XUrSaNov,
“olmaliq kon-metallurgiya 
kombinati” aJ boshqaruvi 
raisi

DAROMADNI QANDAY QILIB 
8 MILLIARD DOLLARDAN 

OShIRISh MUMKIN?

anvarjon MirKoMilov,
“Taraqqiyot strategiyasi” 
markazi bo‘lim boshlig‘i

XALQ MUALLIFLIGIDAGI  
HUJJAT

Unda har sohada yangi tendensiyalarni 
qo‘llash maqsadi bor

Joriy yil 11-avgust kuni BMTning 
Oʻzbekistondagi vakolatxonasi bilan birga 
xalqaro maslahatlashuv tashkil qilinib, 
strategiya loyihasi xalqaro ekspertizadan 
oʻtkazildi.

Keng jamoatchilik va ekspertlik mu-
hokamalari natijasida bildirilgan tashab-
bus va fikr-mulohazalar asosida 100 
ga yaqin konseptual hamda mingdan 
ziyod aniqlik kirituvchi va tahririy takliflar 
loyihalarda aks ettirildi. 

“Oʻzbekiston — 2030” strategiyasi 5 
ta yoʻnalish boʻyicha 100 ta maqsadni 
oʻz ichiga qamrab oldi. Strategiyaning 
birinchi yoʻnalishi har bir insonga oʻz 
salohiyatini roʻyobga chiqarishi uchun 
munosib sharoitlarni yaratish, deb 
nomlanib, 44 ta maqsad aks etgan. 
Mazkur ustuvor yoʻnalish strategiyaning 
eng katta qismi sanaladi. Unda taʼlim, 
aholi salomatligi, ijtimoiy xizmatlar 
koʻrsatish va kambagʻallikni qisqartirish, 
yoshlarga oid davlat siyo sati va sport, 
maʼnaviy taraqqiyotni taʼminlash va 
madaniyat sohalarini yangi bosqichga 
olib chiqish boʻyicha islohotlar nazarda 
tutilgan.

Ikkinchi ustuvor yoʻnalish barqaror 
iqtisodiy oʻsish orqali aholi farovonligini 
taʼminlashga qaratilgan va 17 ta 
maqsaddan iborat.

Uchinchi ustuvor yoʻnalish suv resurs-
larini tejash va atrof-muhitni muhofaza 
qilish boʻlib, unda 12 ta maqsad nazarda 
tutilgan. Suv resurslarini tejash va 
atrof-muhitni muhofaza qilish boʻyicha 
islohotlarni amalga oshirish belgilangan.

Toʻrtinchi ustuvor yoʻnalish qonun 
ustuvorligini taʼminlash, “xalq xizmatidagi” 
davlat boshqaruvini tashkil etish, deb 
nomlanadi va 16 ta maqsadni qamrab 
olgan. Unda, xalq xizmatidagi davlat 
boshqaruvini tashkil etish va jamoatchilik 
boshqaruvini takomillashtirish va qonun 
ustuvorligini taʼminlash, sud-huquq ti-
zimidagi islohotlarni amalga oshirish 
nazarda tutilgan.

Beshinchi yoʻnalish “xavfsiz va 
tinchliksevar davlat” tamoyiliga asos-
langan siyosatni izchil davom ettirish 
boʻlib, u 11 ta maqsaddan iborat. Unda 
ochiq, pragmatik va faol tashqi siyosat 
olib borish, mamlakatimiz xavfsizligi va 
mudofaa salohiyatini kuchaytirish boʻyicha 
islohotlar oʻz ifodasini topgan.

“Oʻzbekiston — 2030” strategiyasining 
avvalgi strategiyalardan farqli jihatlari 
quyidagilarda namoyon boʻladi. Birin-
chidan, unda maqsadli koʻrsatkichlar 
(yaʼni tegishli sohadagi bugungi holat va 

kelgusida erishiladigan natija) belgilangan.   
Ikkinchidan, mazkur maqsadga erishish 
uchun qabul qilinishi rejalashtirilayotgan 
normativ-huquqiy hujjatlar nomlari 
qayd etilgan. Uchinchidan, belgilangan 
maqsadga erishish uchun amalga 
oshiriladigan chora-tadbirlar va masʼul 
idoralar aniq qayd etilgan.

Biz qonun ustuvorligini taʼminlash, xalq 
xizmatidagi davlat boshqaruvini tashkil 
etish yoʻnalishida belgilangan vazifalar 
mazmun-mohiyati va ahamiyatining 
ayrim jihatlariga toʻxtalmoqchimiz.

Soʻnggi yillarda mahalla institutining 
davlat va jamiyat hayotidagi oʻrni ortdi. 
Shu nuqtayi nazardan, mahallani 
jamoatchilik hamda davlat organlari 
oʻrtasidagi “tayanch koʻprik”ka aylantirish 
hujjatning 74-maqsadida oʻz ifodasini 
topgan. Bunda aholi tashabbusi bilan 
infratuzilmani yaxshilashga ajratiladigan 
mablagʻlarni 24 trillion soʻmga yetkazish 
vazifasi belgilangan. Maʼlumot oʻrnida 
qayd etish zarurki, bugungi kunda 
“Tashabbusli bydjet” loyihasi doirasida 
ajratiladigan mablagʻ 8 trillion soʻmni 
tashkil qilayotgan boʻlsa, 2024-yil davlat 
budjetidan 10 trillion soʻm, shundan 
“Obod qish loq” va “Obod mahalla” 
dasturlari uchun kamida 4 trillion soʻm 
yoʻnaltiriladi.

Shuningdek, ushbu yoʻnalishda 
amalga oshirilishi belgilanayotgan eʼtiborli 
vazifalardan biri hokimlarning mahalliy 
kengashga rahbarlik qilish amaliyotini 
toʻliq bekor qilib, kengash raisining 
huquqiy maqomi, asosiy vazifa va 
funksiyalari hamda javobgarlik doirasini 
aniq belgilash rejalashtirilgan. Mazkur 

amaliyotning joriy qilinishi hokimiyatlar 
boʻlinish prinsipiga toʻliq mos boʻlib, 
ular oʻrtasidagi manfaatlar muvozanati 
taʼminlanishi va ijro hokimiyati rahbarining 
vakillik organi oldida hisobdorligini 
taʼminlash uchun muhim oʻzgarishlardan 
biri boʻlib xizmat qiladi.

Ushbu yoʻnalishdagi islohotlardan 
yana biri, bu — viloyat va tuman 
(shahar) darajasidagi hokimliklar vazifa 
va funksiyalarining aniq chegarasini 
belgilash. Bu amaliyotda uchraydigan baʼzi 
tushunmovchilik va noaniqliklar bartaraf 
etilishi uchun muhim qadamlardan biri 
boʻlishi shubhasiz. Ayni shu maqsadda 
begilangan vazifalardan yana biri, mahalliy 
ijro hokimiyati organlarini demokratik 
tamo yillar asosida shakllantirish, ularni 
muddatidan oldin lavozimidan ozod 
etishning huquqiy  asoslarini yaratish 
vazifasi boʻlib, uning mexanizmi qabul 
qilinadigan normativ-huquqiy hujjatda 
ifoda etiladi.

Strategiya loyihasida ilgari surilgan 
muhim tashabbuslardan yana biriga 

alohida toʻxtalish joiz.  “Servis davlat” 
tizimini joriy qilish maqsadida Elektron 
shaklda koʻrsatiladigan davlat xizmatlari 
ulushini 100 foizgacha, my.gov.uz portali 
orqali koʻrsatiladigan xizmatlar ulushini 
50 foizgacha yetkazish, kompozit 
va proaktiv tarzda koʻrsatiladigan 
davlat xizmatlari ulushini kamida 40 
taga oshirish, kamida 300 ta davlat 
xizmatlarini xususiy sektorga oʻtkazish 
vazifalari belgilangan. Ushbu chora-
tadbirlar davlat xizmatlari koʻrsatish 
tizimini modernizatsiya qilish va jadal 
rivoj lantirishning 2022-2026-yillarga 
moʻljallangan Milliy strategiyasida bel-
gilangan vazifalarning mantiqiy davomi 
hisoblanadi.

Eʼtiborli jihati, mazkur ustuvor 
yoʻnalish doirasida qonunchilikni 
ixchamlashtirish ishlari boʻyicha qator 
vazifalarni amalga oshirish nazarda 
tutilgan. Xususan, mahalliy kengashlar 
faoliyatiga oid 500 dan ortiq va 
hokimliklar faoliyatiga oid yana shuncha 
qonunchilik hujjatlarini tizimlashtirish, 
idoraviy normativ-huquqiy hujjatlarni 
qabul qilishning aniq chegaralarini 
qayd etish orqali ular sonini keskin 
qisqartirish belgilandi. Bu jarayonda 
normativ-huquqiy hujjatlar amaliyoti 
chuqur oʻrganilib, soʻngra ular sonini 
qisqartirish maqsadga muvofiq.

Hujjatda Oliy Majlis palatalari va 
siyosiy partiyalar rolini yanada oshirish 
masalasiga ham alohida eʼtibor 
qaratilgan. Bunda asosiy oʻzgarish-
lardan biri siyosiy partiyalar rolini 
yanada kuchaytirish maqsadida vakillik 
organlariga saylovning aralash (majoritar-

proporsional) tizimini joriy qilish vazifasi 
belgilanganini qayd etish oʻrinli.

Saylovlarni majoritar va proporsional 
saylov tizimlarini uygʻunlashtirgan holda 
aralash saylov tizimi asosida oʻtkazish, 
yaʼni vakillik organlariga deputatlarning 
yarmini bir mandatli saylov okruglari, 
qolgan yarmini partiyalar roʻyxati asosida 
shakllantirish hisoblanadi. Hozirda 
Oʻzbekiston Respublikasi saylov tizimi 
majoritar saylov tizimiga asoslangan. 
Maʼlumot oʻrnida aytish kerakki, aralash 
saylov tizimi Rossiya, Germaniya, 
Bolgariya, Meksika, Gruziya, Litva, Italiya 
va bosh qa davlatlarda mavjud.

Muxtasar aytganda, “Oʻzbekiston — 
2030” strategiyasi xalq muallifligidagi 
tarixiy hujjat boʻlib, unda yaqin va oʻrta 
istiqbolda davlatimizning turli sohalardagi 
rivojlanish tendensiyalari aks ettirildi. 
Mazkur hujjatda belgilangan maqsadlar 
ijrosini taʼminlashda davlat organlari 
va tashkilotlari, fuqarolik jamiyati 
institutlariga birdek masʼ uliyat va saʼy-
harakatlarni yuklaydi.

Strategiya — yunoncha “strategos” soʻzidan olingan boʻlib, 
“generalning sanʼati” maʼnosini bildiradi. XXi asrga kelib, bu 
atamaning mohiyati ancha kengaydi. U dunyo miqyosida va 
davlat ichki hayotidagi iqtisodiy, ijtimoiy-siyosiy hamda boshqa 
sohalarda vujudga keladigan vaziyatlarni prognozlashtirish 
va bartaraf etishga qaratilgan boshqaruvni tashkil etish 
masalalariga doir tushunchalarni ham qamrab oldi.

Boshlanishi 1-betda

hududlar hayoti

Ayni paytda tumandagi 57 ta mahallada 
172 mingdan ziyod aholi istiqomat qiladi. 
Tojik, qirgʻiz, rus, qoraqalpoq, tatar va 
boshqa millat vakillari oʻzbeklar bilan ahil-
inoq, quda-anda boʻlib yashamoqda. 

— Tumanimiz azaldan ilgʻorlar safida 
boʻlib kelgan. Oʻtgan yili ham koʻp 
sohalarda yaxshi natijalarni qayd etdik, — 
deydi tuman hokimi Joʻrabek Nurmatov. 
— Sanoat mahsulotlari ishlab chiqarish 
108 foiz, qishloq xoʻjaligi mahsulotlari 
yetishtirish 104,5 foiz, pudrat ishlari 108,9 
foiz, chakana savdo aylanmasi 111,2 foiz va 
xizmatlar hajmi 110,3 foiz bajarildi. Mahalliy 
bydjetning xarajatlar rejasi 154,8 milliard 
soʻmni tashkil etib, amalda 159,9 milliard 
soʻm yoki 103 foizga moliyalashtirildi. 
Tuman mahalliy bydjeti mablagʻi muhim 
masalalarni hal etishga yoʻnaltirilmoqda.

Tumanda beshta kichik sanoat zonasi 
mavjud va ularda ishlar shiddat bilan 
ketayotganini alohida eʼtirof etish joiz. 
Misol uchun, “Oʻzbekiston” kichik sanoat 
zonasida qiymati 37 milliard 400 million 
soʻmlik 23 ta loyihada 532 ta yangi ish 
oʻrni yaratiladi. Hozirgacha 25 milliard 600 
million soʻmlik 20 ta loyiha ishga tushirilib, 
517 ta yangi ish oʻrni ochildi. “Yoshlar”, 
“Taraqqiyot”, “Porloq”, “Oqoltin” kichik 
sanoat zonalari 2021-yilda tashkil etilgan. 

“Katta Yaydoq” mahalla fuqarolar 
yigʻini hududidagi “Yoshlar” kichik  sanoat 
zonasida trikotaj mahsulotlar, qurilish 
boʻyogʻi, travertin  qorishmalari  tayyorlanadi. 

Neʼmat Ergashev Toshkent irrigatsiya 
va qishloq xoʻjaligini mexanizatsiyalash 
muhandislari institutini bitirgan. Mehnat 
faoliyatini sobiq “Surxon irstroy” trestining 
Jarqoʻrgʻon tumanidagi koʻchma 
jamlanmasida oddiy mutaxassislikdan 
boshlab rahbarlik darajasigacha boʻlgan 
yoʻlni bosib oʻtgan. Ancha vaqt Mamayusuf 
Xolboyev, Nurqobil Turdiyev kabi tajribali 
mutaxassislar bilan yonma-yon ishlab, 
soha sirlarini puxta egalladi. 

Mamlakatimizda xususiylashtirish bosh-
langanda boshqa tashkilotlar qatori 
u mehnat qilgan koʻchma jamlanma 
ham tugatildi. Neʼmat aka oʻzini chetga 
tortmadi. Ishni tashkil qilish shakli 
oʻzgargani bilan dehqon bor ekan, 
ziroat oʻstirish davom etadi, irrigatsiya 
va melioratsiya tarmoqlarini tozalash, 
taʼmirlash, tiklashga ehtiyoj seziladi. 
Shuni oldindan bilgan yosh mutaxassis 
tavakkal qilib tadbirkor boʻlish harakatiga 
tushdi. 2000-yili “Faxriddin” xususiy 
firmasini ochdi. 

Ishbilarmon odam uzoqni koʻzlaydi. 
Beparvo, loqayd shaxslardan bir qadam 
oldin yuradi. Neʼmat aka oʻzining, aka-
ukalarining sarmoyasi hamda bankdan 
kredit olib, tugatilayotgan korxonalarning 
yaroqli texnika vositalarini auksionda sotib 
oldi. Ishchan, gʻayratli, qoʻlida hunari bor 
mutaxassislarni korxonasiga chorlab, 

zamondoshlarimiz

“Yettiqashqa” mahalla fu qarolar yigʻinidagi 
“Taraqqiyot” kichik sanoat zonasidagi 0,60 
gektar maydonda qiymati 20 milliard 700 
million soʻmlik 10 ta loyiha joylashtirilgan. 
Ular ijrosi natijasida 242 kishi ishli boʻldi. 845 
million soʻmlik mahsulot ishlab chiqarilib, 
byudjetga 78 million soʻm soliq tushumlari 
tushdi. Bugungi kunda toʻrtta kichik sanoat 
zonasida qurilish lar avjida.

Tumanda “Norinteks” MCHJ ochilgach, 
300 kishi ish bilan taʼminlandi. U yerda 7,5 
ming tonna kalava ip ishlab chiqariladi. 

Mahallalarda tadbirkorlikni ri voj lantirish, 
aholi bandligini taʼminlashda hududning 
ichki imkoniyatlariga eʼtibor qaratilmoqda. 

Yuqori Choʻja mahallasida salkam 5,5 
ming kishi yashaydi.

— Aholimiz daromadi, asosan, 
tomorqachilik va issiqxonachilikdan boʻ-
lib, koʻchatchilik ancha rivojlangan. Bu 
yoʻnalishni yanada kengaytirish hara-
katidamiz, — deydi mazkur MFY raisi 
Abdulhamid Valixonov. — Mahallada 
yetakchi tadbirkor Abdunosir Poʻlatovning 
“Oltin zamin” tomorqa xizmatiga tayanib, 
kooperatsiya tashkil etyapmiz. Bizda ishsiz 
odamning oʻzi yoʻq. 13 gektar yerni auksion 
orqali 130 kishiga taqsimlab berdik. Ular 
faoliyati shu kooperatsiya tomonidan 
muvofiqlashtiriladi.

Tadbirkor Abdunosir Poʻlatovning 
aytishicha, tomorqa xizmati tasarrufidagi 
1,2 gektar yerning 25 sotixiga rediska, 
10 sotixiga kartoshka, 5 sotixiga sabzi, 

60 sotixiga tarvuz ekilgan. 20 sotixli 
issiqxonaga 205 tup limon ekilib, orasiga 
sepilgan rediskadan ilk daromad olindi. 40 
million soʻmlik mahsulot bozorda sotildi. 
Rejalar yuqori, sovitgich ombor, parranda 
kompleksi, biogomus ishlab chiqarish 
majmui, baliqchilik xoʻjaligi faoliyati yaqinda 
yoʻlga qoʻyiladi. Bu loyihalarni hayotga tatbiq 
etish uchun 1 milliard soʻm sarflanyapti. 
“Yuqori Choʻja” tajribasi tumandagi boshqa 
mahallalarda ham joriy etilmoqda.

Norinning Katta Oqtovli qishlogʻi ahli 
mirishkorligi bilan dovruq qozongan. 

— Har bir xonadon kamida 8-10 
sotix tomorqaga ega. Oʻrtacha daromad 
30-40 million soʻmdan iborat, — deydi 
mahalla raisi Xanifa Teshaboyeva. — Usta 
dehqonlarimiz esa tomorqachilik ortidan 
300-400 million soʻm daromad oladi. 
Gulchilik viloyatimiz brendi sifatida shuhrat 
topdi. Bu borada katta oqtovliklarning ham 
maqtangulik hissalari bor. Ular palma gullari 
yetishtirib, vodiy shahar va tumanlariga 
sotmoqda. 

Boburjon Uraimjonovning gulchilik bilan 
shugʻullanayotganiga toʻrt yil boʻldi. Uch 
sotix issiqxonasidan 70-80 million soʻm 
foyda koʻrmoqda. Mijozlar gullarni uyidan 
olib ketadi. Mahalla ahli koʻchatchilikdan 
ham katta daromad topadi. 428 ta 
xonadonning 175 tasida issiqxona bor. 

Norinliklar limon yetishtirish boʻyi cha 
katta tajriba toʻplagan. Tumandagi 81 ta 
fermer xoʻjaligi hamda tomorqa yer egalari 
kooperatsiyaga birlashgan.  Tadbirkor 
Zuhriddin Hoshimov rahbarligidagi mazkur 
kooperatsiya 2017-yildan buyon meva-
sabzavotlarni quritib, qayta ishlash va 
eksportga chiqarish bilan mashgʻul.

Boyovul mahallasining oʻsish “drayveri” 
limonchilik. Mahallada bir yilda oʻrtacha 
2 million tupga yaqin limon koʻchati 
yetishtiriladi va qoʻshni tumanlar, 
viloyatlarga ham yetkazib beriladi. Hududda 
joylashgan kasb-hunar kollejida Valijon 
Mahmudov nomidagi limonchilik maktabi 
ochildi. Usta bogʻbon Valijon ota boshlagan 
anʼanani hozir uning oʻgʻli Jasurbek davom 
ettirmoqda. Ayni paytda xonadonida 500 
tup limon koʻchati parvarishlanyapti.  

Joriy yilda tadbirkorlar uchun 84 gektar 
yerda yirik issiqxonalar qurilishi koʻzda 
tutilgan. “Oʻzbekiston” kichik sanoat 
zonasida tadbirkor Qunduzxon Ibragimova 
800 million soʻm bank krediti hisobiga yengil 
sport kiyimlari, yaʼni futbolkalar tikiladigan 

“Norin Jasmina tekstil” xususiy korxonasini 
tashkil etdi va 80 dan ortiq mahalladoshini 
ishli qildi. 

Tadbirkor Sarvarjon Soliyev 1 milliard 
soʻm mablagʻiga tashkil etgan “SOB SAR 
BREND” tikuvchilik korxonasida 25 xodim 
mehnat qilmoqda. Korxonaning erkaklar 
uchun moʻljallangan trikotaj mahsulotlari 
mahalliy va qoʻshni respub likalar bozorlarida 
xaridorgir ekanidan barcha xursand. 
2019-yilda foydalanishga topshirilgan 
“Haqqul obod profnastil invest” MCHJga 50 
million soʻm kredit va tadbirkorning 200 mil-
lion soʻm mablagʻiga Xitoydan zamonaviy 
uskunalar olib kelindi. Korxona bugun 
mahalliy bozorni arzon va sifatli mahsulotlar 
bilan toʻldirmoqda.  

— Norinlik yoshlarning ilm olishga, 
kasb-hunar egallashga ishtiyoqi  baland, 
— deydi tuman hokimligi axborot  xizmati 
rahbari Nosirjon Hasanov. — Umumtaʼlim 
maktabi bitiruvchilarining oliy oʻquv 
yurtlariga kirish koʻrsatkichlari yildan-yilga 
oʻsmoqda. Oʻtgan oʻquv yilida 14-davlat 
ixtisoslashtirilgan maktab-internatining 
6 oʻquvchisi muddatidan ilgari oliy taʼlim 
muassasalariga oʻqishga kirdi. Tumandagi 
maktablarning 36 oʻquvchisi Janubiy 
Koreya va Rossiya universitetlarida tahsil 
olish imtiyoziga ega boʻldi.

Tumanda tadbirkorlikni qoʻllab-quv-
vatlash va rivojlantirishga jiddiy eʼtibor 
qaratilmoqda. Sektor rahbarlari xona-
donma-xonadon yurib, muammolarni 
atroflicha oʻrganib, bartaraf etish choralarini 
koʻryapti. Joriy yilda 500 ta tadbirkorlik 
subyekti ochilib, ular soni 2 ming 527 taga 
yetdi. Hududiy investitsiya dasturi doirasida 
umumiy qiymati 266,7 milliard soʻmlik 48 
ta loyihani ishga tushirib, 336 ta yangi ish 
oʻrni yaratish belgilangan. Yil oxirigacha 
mosh va dukkakli ekinlar, meva-sabzavot 
mahsulotlari eksporti 6,6 million AQSH 
dollarini tashkil etadi.

Ayni damda dala va hovlilarda kuzgi 
yumushlar qizgʻin pallaga kirgan. Aholi 
tomorqasidan samarali foydalanish maq-
sadida mavjud 36 ming 86 ta xonadondagi 
2 ming 212 gektar tomorqaga toʻqsonbosti, 
ertaki va oʻrtaki ekinlar ekilyapti.

Xulosa qilib aytish mumkinki, 
norinliklarning buguni va ertasidan koʻngli 
toʻq. Chunki dadil intilishlari, orzu-niyatlariga 
munosib farovon hayot  kechirmoqda. 

orifjon Jo‘rayev,
“yangi o‘zbekiston” muxbiri

dastlab shartnoma asosida kichik-kichik 
obyektlarni taʼmirlash bilan shugʻullandi.

Oradan hech qancha vaqt oʻtmay 
respub likamizda irrigatsiya va melioratsiya 
tarmoqlarini tozalash, taʼmirlash, tiklash 
ishlariga hukumat tomonidan eʼtibor 
kuchaydi, katta mablagʻ ajratila boshlandi. 
Chunki uzoq yillar mobaynida asosan, 
bir xil ekin — gʻoʻza oʻstirilaverganidan 
yerning meliorativ holati izdan chiqib, 
unumdorligi pasaygan, anchadan beri 
tozalanmagan kanal, ariq, zovurlar loyqayu 
har xil chiqindilarga toʻlib, yer osti sizot suv 
koʻtarila bosh lagan, shoʻrlanish kuchaygan, 
ekin hosildorligi pasayib ketgandi. 

Aynan shunda “Faxriddin” xususiy 
korxonasi jamoasining kuni tugʻdi. 
Sababi, korxonada texnika yetarli, taj ribali 
mutaxassislar toʻplangan edi. Tenderda 
qatnashib, Muzrabot tumani hududida 
joylashgan “K-5” kollektor-drenaj tarmogʻini 
tizimli taʼmirlash, tiklash loyihasidagi 
ishlarni bajarishga kirishdi. Mayda-
mayda qurilishlarni uddalab yurgan jamoa 
birdaniga 1 milliard soʻmlik taʼmirlash, 
tiklash ishlarini qisqa muddatda sifatli ado 
etgani korxona iqtisodiy ahvolini yaxshilash 
barobarida buyurtmachilar nazariga tushdi. 
Kelgusi yili ishchan va texnikasi yetarli 
jamoaga uchta obyekt ishonib topshirildi. 
Oʻtgan 18 yil orasida korxona ham eniga, 
ham  boʻyiga kengayib, iqtisodiy jihatdan 

barqarorlashdi. Jamoa aʼzolari har yili 
viloyatning bir necha tumanida irrigatsiya 
va melioratsiya tarmoqlarini rekonstruksiya 
qilish, taʼmirlash, tiklash hamda nasos 
stansiyalari qurishni uddalab, irrigator va 
melioratorlar ishini yengillatish bilan birga, 
dehqonlarning ekin maydonlari meliorativ 
holatini yaxshilash, tuproq unumdorligi va 
hosildorligini oshirishga munosib hissa 
qoʻshib kelayotir.

Ishbilarmon Neʼmat Ergashev oʻtgan 
yillar davomida eskirgan texnikadan 
unumli foydalangan holda, daromadning 
bir qismini korxona moddiy-texnik 
bazasini mustahkamlash hamda yangi 
texnika xaridiga sarfladi. Oxirgi toʻrt 
yilda zamonaviy va ish unumi yuqori 6 ta 
ekskavator, 3 ta buldozer, qirq tonnadan 
ortiq yuk koʻtaradigan “Foton”, “Howo” 
rusumli 3 ta avtomashina kabilar xarid 
qilinib, avtosaroydagi texnika soni 25 
taga yetdi. Jamoada 65 nafar usta-yu 
hunarmand mutaxassis ishlaydi. Ish 
koʻlami koʻpayganda yana 35 nafargacha 
mavsumiy ishchi jalb qilinadi. 

Neʼmat aka xodimlariga oʻta gʻamxoʻr. 
Qaysi obyekt, u togʻda boʻladimi, qirdami, 
ishchilarga uch mahal tekin issiq ovqat 
tayyorlanadi, dam olish uchun vagon 
uylarda barcha sharoit muhayyo qilinadi. 
Ishchilarga har oy oʻrta hisobda 3,5-4 
million soʻmdan maosh beriladi. Bayramlar 
va tugʻilgan kunlarni jamoa fayzli 
dasturxon atrofida nishonlaydi, ilgʻorlar 
qoʻshimcha ragʻbatlantiriladi. Oʻtgan besh 
yil mobaynida ishchilarning 30 nafar oʻgʻil-
qizi oliy taʼlim muassasalariga oʻqishga 
kirgan boʻlsa, kontrakt-shartnoma toʻlovlari 
korxona daromadidan qoplandi. Agar har 
bir xodimning qaramogʻida oʻrtacha 4 kishi, 
yaʼni turmush oʻrtogʻi, 3 farzandi borligini 
inobatga olsak, korxona bajarayotgan 
ishlardan topilayotgan daromad hisobiga 
300 jon toʻq va farovon yashamoqda.

— Korxonaga tegishli barcha texnika 
hamda mol-mulk xususiy, — deydi Neʼmat 
aka. — Agar korxonani yopib, texnikani 
ijaraga berib, uyda yonboshlab yotsam 
ham oyiga roʻzgʻorimga 500 million soʻm 
daromad keladi. Lekin hozir yotadigan 
emas, mehnat qiladigan zamon. Har bir 
inson, ayniqsa, tadbirkor mamlakatimiz 
taraqqiyotiga oʻz ulushini qoʻshmogʻi zarur. 
Chunki tadbirkorlarga beqiyos imtiyoz 
hamda qulayliklar yaratilmoqda.

Qahramonimiz tenderda qatnashib, biror 
obyektga ega boʻldimi, ishni choʻzmaydi, 
tez va sifatli bajaradi. Baʼzida obyektga 
moʻljallangan mablagʻni byudjetdan 
ajratish kechikadi yoki boʻlib-boʻlib beriladi. 
Kutaversa, buyurtmachining ishi kechikadi. 
Vaqt esa pul. Shunday hollarda “Ola 
qargʻada haqing boʻlsa, bir kun olarsan”, 
degan naqlga amal qiladigan Neʼmat aka 
vaziyatdan chiqadi, korxona xazinasidagi 
mablagʻ hisobiga texnika va ishchilarini 
ishlataveradi, obyektdagi ishlarni tez 
yakunlaydi. Soʻng buyurtmachi bilan hisob-
kitobini qilaveradi. Ish jarayonida bu xil 
holat bot-bot takrorlanadi. 

Shu yil boshida Qiziriq tumanidagi 
Gulobod mahallasi ahli oqar suv yoʻqligi 
tufayli tomorqasida ekin koʻkartira 
olmayotganidan norozi boʻlib, yuqori 
tashkilotlarga arz qilgan. Qishloqqa 
yaqin atrofdagi kanal qirgʻogʻiga nasos 
agregatlari oʻrnatib, aholi tomorqasiga 
suv chiqarish topshirigʻi “Faxriddin” MCHJ 
jamoasi chekiga tushdi. Kanaldan pastlikda 
poydevor tiklash, yangi nasos agregatlari 
oʻrnatish, montaj qilish, elektr simlarini 
tortib kelish uchun byudjetdan beriladigan 
mablagʻ kamlik qildi. Qoʻshimcha 400 
million soʻmlik ish bajarishga ekspertlarni 
chorlab qayta loyihalash hamda mablagʻ 
ajratilishini kutishga ikki-uch oy ketadi. Bu 
orada bahoru yoz tugab, tomorqalarga 
hech qanday ekin ekib boʻlmaydi. Qishloq 

odamlarining sharoitini tushungan Neʼmat 
akaning mardligi tutdi — chala ishlarni 
korxona daromadi hisobidan yakunlab 
qoʻya qoldi. Tomorqalarga suv chiqdi, 
elning duosini oldi.

“Faxriddin” MCHJ jamoasining bu 
kabi ezgu, xayrli homiylik ishlari koʻp. Har 
yili Neʼmat aka oʻzi yashaydigan Minor 
qishlogʻidagi ariq va zovurlarni loyqadan 
tozalash hamda Jarqoʻrgʻon tumanidagi 
bir necha kanalni taʼmirlashga texnikani 
yordamga joʻnatadi, birovdan bir soʻm 
taʼma qilmaydi. Shu yil erta bahorda 
Jarqoʻrgʻon minorasi atrofini taʼmirlash 
va obodonlashtirish boʻyicha 150 million 
soʻmlik homiylik ishlarini bajardi. Neʼmat 
aka ishxonasida bosh mutaxassislari 
bilan galdagi vazifalarni rejalashtirib 
turganda qoʻshni Qumqoʻrgʻon tumani 
hokimligi vakillari yoʻqlab kelishdi. Maʼlum 
boʻlishicha, bir firma tumandagi Guliston 
mahallasini ichimlik suv bilan taʼminlash 
loyihasi boʻyicha ish boshlagan-u, chala 
qoldirgan. Neʼmat aka ularning iltimosini 
yerda qoldirmadi: chala ishlarni bitirish 
uchun jamoa aʼzolari va texnika safarbar 
qilinib, 1,2 milliard soʻmlik homiylik ishlari 
bajarildi. Uzun tumanidagi “Fayzova” suv 
isteʼmolchilar uyushmasi hududidagi sel 
suvlaridan himoya qilish obyektida ham 
650 million soʻmlik ishni oʻz hisobidan qildi.

Xalqimizda “Qoʻli ochiqning yoʻli ochiq”, 
degan maqol bor. Saxiy tadbirkor Neʼmat 
Ergashevning qoʻli ochiqligi tufayli jamoaga 
yirik-yirik obyekt lar ishonib topshirilayotir. 
Ular har mavsum viloyatning bir necha 
tumanida kilometrlab uzunlikdagi ochiq 
kollektorlar va yotiq-yopiq drenaj tarmoqlarini 
tizimli taʼmirlash, tiklash yumushlarini ado 
etishayotir. Dalillarga eʼtibor qaratamiz: 
joriy yilda bunyodkorlar Boysun tumani 
hududidan oqib oʻtuvchi Rabotariq kanalini 
inshootlari bilan rekonstruksiya qilish va 
Hangaronsoy daryosidan suv oluvchi bosh 
inshootni tiklash uchun qariyb 6 milliard 
soʻmlik taʼmirlash ishlarini uddalashmoqda.

Bundan tashqari, “Surxondaryosuv-
qurilishinvest” davlat muassasasi bu-
yurtmasiga koʻra, viloyatdagi muhim 
obyektlardan biri – Janubiy Surxon suv 
omborida 14,5 milliard soʻmlik loyiha 
ishlarini amalga oshiryapti. Yil boshidan beri 
suv omboridagi favqulodda suv chiqarish 
inshooti darvozalarini rekonstruksiya 
qilish, toʻgʻon boʻylab qariyb bir kilometr 
uzunlikdagi yopiq-yotiq drenaj tarmogʻini 
taʼmirlash, favqulodda vaziyat sodir 
boʻlganda aholiga avtomatlashtirilgan 
lokal xabar berish tizimini bunyod etish, 
pizometrlarni taʼmirlash, tiklash, favqulodda 
suv tashlama inshootini mustahkamlash 
kabi yumushlarni davom ettirayotir. Suv 
ombori 1967-yil foydalanishga  topshirilgan 
suv chiqarish inshootidagi darvozalarning 

jihozlari eskirgani tufayli Xitoydan zarur 
ehtiyot qismlar keltirilyapti. Kelgusi yilning 
dastlabki oylarida loyihadagi barcha ishlar 
nihoyasiga yetkaziladi. 

Shuningdek, jamoa “Surxondaryo-
suvqurilishinvest” davlat muassasasi 
buyurtmasi boʻyicha Qiziriq tumanida 
umumiy uzunligi 321 kilometr, loyiha bahosi 
7,5 milliard soʻmlik “K-1”, “K-2”, “K-6”, 
Termiz tumanida uzunligi 161,7 kilometr, 
loyiha qiymati 3 milliard soʻmlik “K-1”, 
“S-1-3”, Bandixon tumanida uzunligi 95 
kilometr, loyiha qiymati 2,2 milliard soʻmlik 
“NK”, “K-11” kollektor-drenaj tarmoqlarini 
tizimli taʼmirlash, tiklash yumushlarini 
uddalamoqda. Ushbu loyihalarda 
belgilangan ishlar noyabr oyigacha 
toʻliq nihoya siga yetkazilgach, har uch 
tumandagi 27 ming gektar sugʻoriladigan 
maydonning meliorativ holati yaxshilanib, 
tuproq unumdorligi oshishi evaziga 
oʻstiriladigan ekinlar hosildor boʻladi. Yerdan 
olinadigan daromad koʻpayib, rentabellik 
koʻtarilishi natijasida dehqonlar turmushi 
farovonlashadi.

“Faxriddin” MCHJ jamoasi viloyatda 
amalga oshirilayotgan keng koʻlamli qurilish 
va bunyodkorlik ishlarida ham faol. Maktab, 
bozorlar, madaniy-maishiy obyektlar, 
zamonaviy bino va inshootlar bunyod 
etishda ham salmoqli ishlarni amalga 
oshirayotir. Yaqinda Qiziriq tumanidagi 
12-umumiy oʻrta taʼlim maktabi taʼmirini 
tugatdi. Shu tumandagi Istara dehqon 
bozori maʼmuriya ti buyurtmasi boʻyicha 
18 ta zamonaviy doʻkon qurilishi bitay deb 
qoldi.

“Faxriddin” MCHJ viloyatdagi namunali 
soliq toʻlovchi korxonalardan. Oʻtgan 
sakkiz oy mobaynida umumiy daromaddan 
mahalliy byudjet xazinasini toʻldirish uchun 
1,2 milliard soʻmlik soliq toʻlandi.

Qahramonimiz chin maʼnoda tinib- 
tinchimas tadbirkor. Bir kun Qumqoʻrgʻon 
tumanidagi obyektda boʻlsa, ertasi Ban-
dixondagi ishlarga bosh-qosh. Yaratsam, 
qursam, degan harakatda. Bu shirin va 
mashaqqatli tashvishlar faqat oʻz manfaati 
uchun emas, yurt uchun, el uchun, jamoa 
aʼzolari farovon turmush kechirishi uchundir.

— Hali qiladigan ishlarimiz, ulugʻ 
niyat-u rejalarimiz bisyor, — deydi 
Neʼmat aka. — Suv xoʻjaligi tarmoqlarini 
taʼmirlash jarayonida oʻtish yoʻlaklari 
va zatvorlarni himoyalash uchun beton 
quvurlardan foydalanamiz. Viloyatda temir-
beton quvurlar tayyorlanmasligi tufayli 
qoʻshni Qashqadaryodan keltir yapmiz. 
Shuningdek, hozir koʻp mahallalarda 
ancha vaqt ilgari elektr simlari tortish 
uchun qoʻyilgan simyogʻochlar eskirgan, 
ular beton ustunlarga almashtirilmoqda. 
Yana deng, fermer xoʻjaliklari dalalariga 
suv tejovchi texnologiyalar qoʻllanilayotgani 
tufayli elektr liniyasi tortib kelish maqsadida 
beton ustunlarga talab ortmoqda. Hozir 
idoramiz hududidagi boʻsh joyda  temir-
beton mahsulotlari tayyorlash sexini ochish 
chorasini izlayapmiz. Rejamiz amalga 
oshsa, qoʻshimcha 30 ta ish oʻrni yaratiladi.

Usmonali NorMaTov,
jurnalist

TEXNIKALARIMNI 
IJARAGA BERSAM HAM
RO‘ZG‘ORIMGA OYIGA YUZ MILLIONLAB SO‘M DAROMAD KELADI

ORZU-NIYATLARGA MUNOSIB...
Sollanib oquvchi Norin daryosi haqida eshitgansiz, bilasiz. Bu 
daryo nomidagi tuman ahlining xarakteri ham xuddi shu daryodek 
bagʻrikeng, shijoatli. Boshqacha aytganda, Norin mard va tanti 
dehqonlar, tashabbuskor tadbirkorlar, bilimga chanqoq yoshlar, 
har nedan hikmat izlaydigan ziyolilar maskani. Har qarich 
yeridan unumli foydalangan va yilda uch marta hosil olib, oʻz 
tashabbuslarini ommalashtirganlar ham aynan norinliklardir. 

Mohir tadbirkor Neʼmat Ergashevni Surxondaryoda ishchan rahbar 
sifatida yaxshi bilishadi va hurmat qilishadi. Chunki u boshliq 
“Faxriddin” MCHJ bunyodkorlari 18 yildan beri viloyatdagi 
irrigatsiya va melioratsiya obyektlarida ish bajarmoqda. Bepoyon 
dalalar, mevali bogʻlar va tokzorlarni suv bilan taʼminlaydigan 
kanal, havza va ariqlarni loyqayu chiqindilardan tozalash, ekin 
sugʻorish jarayonida yerga singadigan zax suvni qochirishga xizmat 
qiluvchi zovurlarni taʼmirlash bir qarashda joʻn ishdek tuyuladi. 
lekin sohani tushunadigan mutaxassis boʻlmasa, ishni eplash qiyin. 

sog‘liqni saqlash

Xalqaro tadBir

Xorijdagi vatandosh

Bundan besh-olti yil avval tez yordam 
mashinasini chaqirib, soatlab kutish, dori-
darmon yetishmasligi bilan bogʻliq turfa 
muammolarga duch kelinardi. Shuning 
uchun 103 ga ishonchsizlik paydo 
boʻlgandi. Bugun esa bu boradagi ish 
tizimi butunlay oʻzgargan.

Yangi Call-markaz qurilishi uchun 
mahalliy bydjetdan 5,7 milliard soʻm 
mablagʻ ajratildi. Respublika  bydjetidan 
zamonaviy tez yordam mashinalari, 
moddiy-texnik jihozlar  olib berildi. Markaz 
bir vaqtning oʻzida 60 ta chaqiruvni qabul 
qilish imkoniyatiga ega.

— Bu yerda qoʻngʻiroqlarni qabul qilish 
va uzatish  yagona tizimi ishga tushirildi, 
— deydi Respublika tez tibbiy yordam 
markazi Fargʻona filiali direktori oʻrinbosari 
Azamat Abdurahmonov. — Har bir brigada 
zamonaviy planshet bilan taʼminlangan. 
Bu murojaatlarni zudlik bilan qabul qilish, 
belgilangan manzilga tez yetib borish va 
malakali tibbiy xizmat koʻrsatish jarayonida 
juda qoʻl kelmoqda. Tahlillarga koʻra, bitta 
tez tibbiy yordam brigadasining chaqiruv 
joyiga yetib borish uchun oʻrtacha 10-14 
daqiqa ketyapti. 

Aholi salomatligini muhofaza qilish, 
kasallikning oldini olish yuzasidan olib 
borilayotgan chora-tadbirlar oʻz natijasini 
beryapti. Jumladan, surunkali kasalliklar 
bilan ogʻrigan bemorlar oilaviy poliklinika 
shifokorlari tomonidan muntazam 
nazoratga olinishi natijasida oʻtgan yilning 
olti oyiga nisbatan bu yilgi yarim yillik 
chaqiruvlar soni 22 mingtaga kamaydi.

Yangi markaz ish sifati va boshqaruvida 
ham tubdan oʻzgarishlar yuz berdi. Ilgari 
bitta xizmat turiga uchta idora rahbarlik 
qilgan. Yaʼni tizim avtomashinalariga 
viloyat, tibbiyot xodimlariga shahar va 
tuman sogʻliqni saqlash boʻlimlari, dori-
darmonga esa Respublika  tez tibbiy 
yordam markazi masʼul boʻlgan. Endilikda 
barcha ishlar bir jamoa zimmasiga 
yuklandi. “Damas” tez tibbiy yordam 
mashinalari oʻrniga zamonaviy “Volkswagen”, 
“Hyundai”  rusumli avtomashinalar xizmati 
yoʻlga qoʻyildi. Bundan tashqari, togʻli 
hududlar uchun yoʻl tanlamas mashinalar, 
vertolyotlar xizmatidan foydalanish 
choralari koʻrilmoqda.

Tez tibbiy  yordam xodimlari mehnatini 
baholash, ragʻbatlantirishning innovatsion 
tizimi ham joriy etildi. Endi sohaning har 
bir xodimi mehnati belgilangan meʼyorlar 
asosida darajalab boriladi. Ish haqi 
erishilgan natijalarga qarab toʻlanadi. 

Tibbiyot klasteri
Fargʻonada “Meridian” tibbiyot klinikasi 

tarkibida tibbiyot klasteri tashkil etildi. 10 
ta klinika va bitta tibbiyot universitetini 
qamrab olgan klaster tarkibida zamonaviy 
laboratoriya, tashxis markazi, 120 oʻrinli  
shifoxona bor.  Yaqinda radiologiya boʻlimi 

Ayni paytda koʻplab yurtdoshlarimiz 
xorijda istiqomat qilmoqda: tahsil olmoqda, 
faoliyat yuritmoqda, Oʻzbekis ton dovrugʻini 
dunyoga yoymoqda. Quvonarlisi, bugun 
ularning har biri Vatanimiz haqida oʻylaydi, 
yangilik lardan boxabar. Mamlakatimizda 
boʻlayotgan oʻzgarishlar allaqachon 
ularning hayotida ham iz qoldirishga 
ulgurdi. Chunki yurtimizda boshlangan 
katta islohotlar xorijdagi vatandosh-
larimiz hayo tiga ham koʻchdi: tilimiz, 
madaniyatimiz va anʼanalarimizni saqlab 
qolish va rivojlantirishga alohida eʼtibor 
qaratilayotir. Yurtimizning boy ilmiy, 
madaniy va maʼnaviy merosini keng targʻib 
qilish, ommalashtirish, vatandoshlarga 
madaniy-maʼrifiy tadbirlar oʻtkazishga 
koʻmaklashilmoqda. 

Vatandoshlarimiz birlashgan ja-
moat tashkilotlari faoliyati ragʻbat-
lantirilyapti, ularga xorijda oʻzbek 
milliy madaniy markazlarini tashkil 
etishda amaliy yordam koʻrsatil-
yapti. Bu xayrli tashabbus lar tufayli 
xorijdagi vatandosh larimiz qalbida 
yurtga daxldorlik hissi kuchaymoqda. 
Buni amalga oshirilayotgan tadbirlar 
davomida vatandoshlarimiz hayrat-u 
taassurotlaridan ham sezish mumkin. 

 “Vatandoshlar” jamoat fondi 
Italiyadagi vatandoshlarimiz uchun 
ham xayrli tashabbusga qoʻl urdi. Gap 
shundaki, fond tomonidan oʻrganishlar 
natijasida mazkur davlatda 1,5 mingga 
yaqin oʻzbekistonlik istiqomat qilib, ularni 
bir joyga jamlaydigan markaz mavjud 
emasligi aniqlandi. Vatandoshlarimiz 
orasida tadbirkorlar, olimlar, shifokorlar, 
oʻqituvchilar, tarjimonlar, ishlab chiqarish 
sohasi vakillari va talabalar bor. Koʻplab 
harakatlar natijasida fond homiyligi hamda 
Oʻzbekistonning Italiyaning Toskana va 
Umbriya mintaqalaridagi faxriy konsuli 
L.Komuchchi, faol vatandosh K.Qirgʻizova 
bilan hamkorlikda Italiyada birinchi oʻzbek 
milliy-madaniy markazi nizomi ishlab 
chiqilib, mamlakatda rasmiy roʻyxatdan 
oʻtkazildi. Markazga buyuk alloma Mirzo 
Ulugʻbek nomi berildi.

Italiyaning Florensiya shahrida 
mazkur markazning ochilish marosimi 
boʻlib oʻtdi. Tadbir Oʻzbekiston davlat 
mustaqilligining oʻttiz ikki yilligiga 
bagʻishlandi. Unda Italiyada istiqomat 
qilayotgan vatandoshlar, xorijiy meh-
monlar, Italiya siyosiy doira vakillari, 
tadbirkorlar va xorijdagi ommaviy axborot 
vositalari xodimlari ishtirok etdi.

Marosimda fond tomonidan milliy 
taom — palov ulashildi.  Oʻzbekistondan 

Andijon viloyati Marhamat tumani 
markazidagi Mingtepa qadimgi Ershi 
shahrining vayronasi hisoblanadi. Koʻp 
asrlik tarixga ega boʻlgan ushbu noyob 
arxeologik yodgorlik Fargʻona vodiysida 
eng mahobatli, murakkab va mustahkam 
himoya tizimiga ega boʻlgan poytaxt shahar 
ekani qayd etilgan. Bu qadimiy arxeologik 
yodgorlik vodiy shaharsozlik madaniyatini 

ham ochildi.  Lazerli xirurgiya boʻlimi 
faoliyatini yoʻlga qoʻyish ustida ish olib 
borilyapti. Bu maqsadlar uchun 1,8 million 
dollarlik zamonaviy tibbiy jihoz, asbob- 
uskunalar keltirildi.

Shifokorlarning aksariyati tibbiyot tizimi 
rivojlangan mamlakatlarda malaka oshirib 
qaytgan yoshlar. Klaster tarkibida Markaziy 
Osiyo tibbiyot  universiteti ish boshladi. 
Ushbu oliy taʼlim muassasasida 600 dan 
ziyod talaba tahsil olmoqda. Kelgusi oʻquv 
yilidan ular safi 1500 nafarga yetadi. Bu 
yerda bir vaqtning oʻzida 110 ta yangi ish 
oʻrni yaratildi.

Oʻquv jarayoni xalqaro taʼlim meʼyorlari 
talablari asosida olib borilmoqda. Mahalliy 
mutaxassislardan tashqari Germaniya, 

Hindiston, Turkiya, Rossiya kabi davlatlarda 
tibbiyot  yoʻnalishida ish olib borayotgan 
professor-oʻqituvchilar bilan onlayn oʻqish 
tizimi yoʻlga qoʻyildi.

— Prezidentimizning oʻtgan yili  klini-
kamizga kelishi tibbiyotga doimiy eʼtibor 
va gʻamxoʻrlikning amaliy namunasi boʻldi, 
— deydi “Meridian” tibbiyot markazi rahbari 
Nurullo Mamasiddiqov. — Hamma joyda 
tizimni isloh qilish rivojlandi, sohaga yangi, 
zamonaviy  innovatsiya va texnologiyalar  
jalb etilyapti. Biz mana shu imkoniyatlardan 
foydalanib, tibbiyotda klaster tizimini yoʻlga 
qoʻydik. Davlatimiz rahbarining faoliyatimiz 
samaradorligini oshirish yuzasidan bildirgan 
taklif va tavsiyalari yanada samarali ishlash, 
sogʻlom va farovon hayot yoʻlida intilish, 
izlanishga undamoqda.

Xususiy sektorning ulushi 
Tibbiyotda xususiy sektorga ham keng 

imkoniyat berilgani  oʻzaro raqobat va ish 
sifatini oshirishda muhim omil boʻlyapti. 
Jumladan, Fargʻona viloyatida bunday 
muas sasalar soni 720 taga yetdi. Endilikda 
nafaqat shahar va tuman markazlari balki 
chekka qishloqlarda ham zamonaviy tibbiy 
xizmat koʻrsatish tarmoqlari qurilib, ishga 
tushirilyapti.

Yaqinda Dangʻara tumanida  “Ar 
Rahman”  xususiy klinikasi foydalanishga 
topshirildi. Umumiy qiymati  4 milliard 
soʻmlik  investitsiya  jalb etilib, zamonaviy 
laboratoriya, jarrohlik amaliyotlari oʻtkazish 
uchun shart-sharoit yaratildi.

— Klinikamizda oʻsmir qizlarni 
sogʻlomlashtirish va turmushga tayyorlash 
yoʻlga qoʻyilgan, — deydi Fargʻona 
shahridagi “Dinastiya” xususiy klinikasi 
bosh shifokori Nigora Abdurahmonova. — 
Bundan tashqari, kardiologiya, urologiya, 
endokrinologiya, gastroentrologiya va 
genetik tekshiruvlar bilan bogʻliq amaliyotlar 
ham oʻtkazamiz. 

Islohotlar natijasida viloyatda   91 ta 
oilaviy shifokorlik hamda 70 ta mahalla 

tibbiy punkti, 11 ta oilaviy poliklinika tashkil 
etilib, kerakli  jihozlar bilan taʼminlandi. 
Onalik va bolalikni muhofaza qilish tizimini 
rivojlantirishga alohida eʼtibor qaratilgan. 
Qoʻqon, Margʻilon shaharlari hamda 
Beshariq tumanida tumanlararo perinatal 
markazlar ish boshladi.  Barcha shahar va 
tuman koʻp tarmoqli markaziy poliklinikalari 
tarkibida bolalar boʻlimlari tashkil etildi.

Viloyat bolalar koʻp tarmoqli tibbiyot 
markazida yangi bino qurilib, onko-
gematologiya, bolalar kardioxirurgiya 
hamda neyroxirurgiyasi boʻlimlari faoliyati  
yoʻlga qoʻyildi. Natijada homilador ayollarga 
koʻrsatilayotgan tibbiy xizmat sifati yanada 
yaxshilanib, onalar va goʻdaklar oʻlimi bilan 
bogʻliq koʻngilsiz hodisalar oldi olinyapti.  

— Aholiga koʻrsatilayotgan ixtisos-
lashtirilgan tibbiy xizmat sifatini yanada 
yaxshilash maqsadida Respublika 
shoshilinch tibbiy yordam markazi Fargʻona 
filialiga sunʼiy qon aylantirish apparati va 
laporaskopik jamlanmalar, viloyat yuqumli 
kasalliklar shifoxonasi uchun fibroskan 
apparatlari xarid qilindi, — deydi Fargʻona 
viloyati sogʻliqni saqlash boshqarmasi 
boshligʻi   Abduqayum Toʻraqulov. — Natijada 
150 turdagi yuqori texnologik laparoskopik, 
torakoskopik va endovaskulyar jarrohlik 
va davolash amaliyotlariga yoʻl ochildi.  

Respublika ixtisoslashgan kardiologiya 
ilmiy-amaliy tibbiyot markazi Fargʻona 
filialida kardiojarrohlik va intervension 
kardiologiya boʻlimlari faoliyati tashkil 
etildi. Endi yuragi xasta bemorlarda shu 
yerning oʻzida jarrohlik amaliyoti oʻtkazish 
imkoniyati tugʻildi. Shahar va tuman tibbiyot 
boʻlimlarida terapiya, endokrinologiya, 
kar diologiya yoʻnalishlari boʻyicha ixti-
soslashtirilgan boʻlimlar tashkil etilgan. 
Bu, oʻz navbatida, bemorlarga zamonaviy 
diag nostik usullardan foydalanish, ish 
si fatini yaxshilash imkoniyatini berdi.  
Tibbiyot xodimlari salohiyatini yanada  
oshirish maqsadida oʻttizga yaqin shifokor 
AQSH, Germaniya,  Janubiy Koreya, 
Hindiston, Saudiya Arabistoni, Singapur, 
Rossiya, Turkiya  singari  davlatlarning 
nufuzli klinika va universitetlarida malaka 
oshirib qaytdi. Qoʻqon shahri, Bagʻdod 
va Yozyovon tumanlarida tumanlararo 
qoʻshma shikastlanishlar va yurak qon-tomir 
kasalliklari markazlari tashkil etildi.

Aka ukasiga  
buyragini berdi

Soha rivoji yoʻlida amalga oshirilayotgan 
islohotlar tufayli  aʼzolar, toʻqimalar trans-
plantatsiyasi singari murakkab jar rohlik 
amaliyotlarini hududlarda ham amalga 
oshirish yoʻlga qoʻyildi.

Qoʻshtepa tumanida yashovchi 
Rahmatillo Abdulazizovda bir necha yil 
oldin surunkali buyrak yetishmovchiligi 
aniqlangan edi. Xastalik zoʻrayib ketgach, 
buyrak koʻchirib oʻtkazish jarrohlik amaliyoti 
zarur boʻldi. Ukasiga oʻz buyragini 
bermoqchi  boʻlgan Bahromjon bunday 
jarrohlik faqat xorijda oʻtkazilsa kerak, deb 
oʻylagan ekan. Poytaxtdagi klinikalarda 
zarur tibbiy tekshiruvlardan oʻtgan aka-
uka jarrohlik amaliyo ti ular yashayotgan 
viloyatda  oʻtkazilishini  eshitib, xursand 
boʻldi. 

— Kasallik haqida eshitganimdan 
soʻng, tabiiyki, tushkunlikka tushib 
qoldim, — deydi  Rahmatillo. — Ayniqsa, 
davolanish uchun xorijga borish, jarrohlik 
operatsiyasi uchun katta mablagʻ kerakligi 
oʻylantirib qoʻydi. Oʻzimizda ham bunday 
murakkab amaliyotlar oʻtkazilayotganini 
eshitib, hayotga boʻlgan umidimiz ortdi. 
Operatsiya muvaffaqiyatli oʻtib, boshqalar 
qatori sogʻlom hayotga qaytganimdan 
xursandman. Buning uchun, avvalo, 
shifokorlarga katta rahmat.

Sirasini aytganda, zamonaviy tibbiy 
uskuna va jihozlar uchun jalb etilayotgan  
investitsiyalar va  ilmiy salohiyat ning 
ortib borayotgani, bemorlarning uzoq 
yoʻl, ortiqcha sarf-xarajatlarsiz oʻzlari 
yashayotgan hududda davolanish 
imkoniyati yaratilayotgani minglab oilalarga 
mamnunlik ulashmoqda. 

rasuljon KaMolov,
“yangi o‘zbekiston” muxbiri

Sherzod QORABOYEV olgan suratlar.

tashrif buyurgan  sanʼat vakillari oʻz 
chiqishlari bilan ishtirok etdi.

— Italiyaga koʻchib kelganimizga 
salkam yigirma yil boʻldi, — deydi 
Saodat Razzoqova. — Biz istiqomat 
qiladigan Trento shahrida oʻzbeklar 
kam. Shuning uchun vatandoshlarim 
diydorini doim intiqib kutaman. 
Vatandan olisda yashasangiz, bu-
ning ustiga yaqiningizda qoʻllab-
quvvatlaydigan, yurtni sogʻinganda 
hech yoʻq vatandoshim diydorini koʻrib, 
hovurim bosilsin, deydigan odamingiz 
boʻlmasa juda qiyin. Bugun koʻp yillik 
orzumiz ushaldi. Endi bizning ham 
yigʻilib, tez-tez muloqot qila oladigan, 
urf-odatlarimiz, milliy bayramlarimizni 
nishonlaydigan markazimiz bor. 
Farzandim oʻzbek tilida koʻproq 
muloqot qilishiga ham yaxshi imkoniyat 
boʻladi. Markaz ochilishida qatnashish 
uchun yoʻlga chiqar ekanman, 
koʻzlarimdan yosh toʻxtamadi. “Na-
hotki, Oʻzbekistonim olisdagi qora 
koʻzi, farzandi taqdirini oʻylab, 
shunday markazlar ochib bersa, hatto 
bolalarimiz taqdiri uchun qaygʻursa?!” 
deya quvonch yoshlarim shashqator 
boʻldi. Bu xayrli ishni men kabi xorijda 
yashayotgan vatandoshlarimiz yaxshi 
tushunadi. Shu kunlarni koʻrsatganiga 
Yaratganga shukronalar aytdim. 

Bu kabi iliq taassurotlar, minnatdorlik 
hissi har bir vatandoshimizning koʻzida, 
soʻzida sezilib turardi.

Tadbirda soʻz olgan xorijlik mehmonlar 
Oʻzbekiston xalqining uyushqoqligi, 
mamlakatning kun sayin turli sohalarda 
rivojlanib borayotgani, markazning ochi-
lishiga tarixiy Vatandan koʻmak koʻr-
satilganini katta ehtiromga molik tarixiy 
voqea sifatida baholadi. 

Marosimda Toskana viloyati hokimligi 
masʼul xodimi Eujenio Janni viloyat 
hokimining oʻzbek xalqiga markaz 
ochilishi hamda davlat mustaqilligiga 
bagʻishlangan tabrigini oʻqib eshittirdi. 
Marosim davomida markaz ochilishida 
faollik koʻrsatgan vatandoshlarga “Vatan-
doshlar” jamoat fondining tashakkurnoma 
va esdalik sovgʻalari topshirildi.

Fond tomonidan markazga oʻzbek 
tilidagi badiiy adabiyotlar, milliy cholgʻu 
asboblari, milliy toʻqimachilik va 
hunarmandlik mahsulotlari taqdim etildi.

Ufora habibUllayeva,
“vatandoshlar” jamoat fondi 

axborot xizmati rahbari
Italiya

koʻrsatuvchi, yaxshi  saqlangan yirik shahar 
xarobasi ekani bilan ham mamlakatimiz 
tarixi uchun ahamiyatlidir.

Davlatimiz rahbari 2021-yil Andijon 
viloyatiga tashrifi davomida “Koʻhna 
Dovon sirlari” arxeologiya turizm forumi 
har ikki yilda Marhamat tumanida 
oʻtkazilishi borasida taklif bergan edi. 
Shunga koʻra, Andijon viloyat hokimligi, 
Madaniyat va turizm boshqarmasi, 
Marhamat tuman hokimligi, Samarqand 
arxeologiya ins tituti va “Mingtepa 
madaniy-meros” jamoat fondi tomonidan 
Marhamatda ilk bor tashkil etilgan nufuzli 

xalqaro tadbir ishtirokchilarni ke yingi 
forumga ruhlantirdi. 

Anjumanda nafaqat oʻzbekistonlik, 
balki xorijlik tarixchi va olimlar ham 
ishtirok etdi. 

Tadbir doirasida “Fargʻona vodiysining 
qadim va oʻrta asrlar arxeologiyasi, 
etnografiyasi, tarixi muammolari va 
ularning tahlili” mavzusida xalqaro ilmiy-
amaliy seminar, “Qadimiy Dovon davlati 
hududi boʻylab turizmni rivojlantirish 
masalalari” turizm forumi oʻtkazildi. 
Forum materiallarini oʻz ichiga olgan 
kitob taqdimoti ham boʻlib oʻtdi.

Xalqaro anjumanning 1-qismi Mar-
hamatdagi “Kelajak nuri” ku tubxonasida 
oʻtkazildi. Unda “Bobur” xalqaro jamoat 
fondi rahbari Zokirjon Mashrabov, Andijon 
pedagogika instituti direktori Baxtiyorjon 
Rasulov, Yahyo Gʻulomov nomidagi 
 Samarqand arxeologiya instituti direktori 
oʻrinbosari Azmiddin Xolmatov nutq 
soʻzladi. 

Shuningdek, Xoʻjand davlat 
universiteti, Xitoy ijtimoiy fanlar 
akademiyasi Arxeologiya instituti, Qirgʻiz 
— Oʻzbek xalqaro universiteti, Oʻsh davlat 

universiteti, Fargʻona  davlat universiteti, 
“Mingtepa madaniy-meros” jamoat fondi 
vakillarining maʼruzalari tinglandi.

Anjumanning 2-qismida arxeolog 

olimlar oʻzbek-xitoy qoʻshma eks peditsiyasi 
rahbari, tarix fanlari doktori, professor 
Boqijon Matboboyev, Fargʻona davlat 
universiteti professori, tarix fanlari doktori 
Muhammadjon Isomiddinov va Xitoy ijtimoiy 
fanlar akademiyasi Arxeologiya instituti 
falsafa doktori Liu Tao Mingtepada olib 
borilgan arxeologik tadqiqotlar borasidagi 
soʻnggi yangilik lar haqida tepalikning oʻzida 
turib maʼruza qildi. 

Xalqaro tadbir ishtirokchilari infotur 
doirasida Mingtepa muzeyi hamda 
marhamatlik mashhur dorboz Yunusali 
Gʻoziyev xonadonidagi etno muzeyida 
boʻlishdi. Qatnashchilarda koʻhna Dovon 
sirlari haqidagi qiziqarli maʼlumotlar katta 
taassurot qoldirdi. 

Xitoylik arxeolog Dju Yangshining 
taʼkidlashicha, Buyuk ipak yoʻlidagi 
yodgorliklarni oʻrganish Xitoy tarixi uchun 
ham muhim ahamiyatga ega boʻlib, 
Mingtepa qadimgi Xitoy va Gʻarb davlatlari 
madaniyatining integratsiyalashuvini 
oʻrganishda asosiy shahar sifatida muhim 
rol oʻynaydi.

Oʻylaymizki, xalqaro forum  Dovon 
davlati tarixini chuqur oʻrganish, 
Mingtepa arxeologiya yodgorligini keng 
tadqiq etish, Oʻzbekiston, umuman, Oʻrta 
Osiyo tarixini boyitishga, turizm ni tubdan 
rivojlantirishga xizmat  qiladi.

103 — hudud va masofa tanlamaydi

TO‘KILGAN KO‘Z YOSH
yoxud sog‘inch va iftixor ifodasi

Har bir inson “Oʻz yurtimda yashab, elu yurtimga naf keltirsam, 
mamlakatim taraqqiyotiga hissa qoʻshsam, oʻzimdan ezgu nom 
qoldirsam”, deydi. Biroq taqdirning tadbiri biznikiga hamisha 
mos kelavermaydi.

KO‘hNA DOVON ILM AhLIN ChORLAR
Marhamatda ilk bor Arxeologiya turizm forumi o‘tkazildi

Markaziy Osiyo, ayniqsa, Oʻzbekiston davlatchilik tarixi qadimiy 
dovon davlati tarixi bilan uzviy bogʻliq. Taxminan miloddan avvalgi 
iV, milodiy iV asrlarda mavjud boʻlgan dovon Buyuk ipak yoʻlidagi 
Sharq bilan Gʻarb mamlakatlarini bir-biriga bogʻlab turuvchi 
muhim geosiyosiy ahamiyatga ega davlat hisoblangan. Yozma 
manbalarga koʻra, “dovon diyorida 70 tacha katta-kichik shahar 
bor: aholisining soni bir necha yuz mingga yetadi”. Shaharlarning 
ichida davlat poytaxti Ershi shahri alohida ahamiyat kasb etgan. 

ortiqali hUSaNov,
“Mingtepa madaniy-meros” 
jamoat fondi rahbari

ENDI YO‘L YAQIN, 
SARF-XARAJAT KAM

Jarayon 52023-yil 18-sentabr, 190-sonYANGI O‘ZBEKISTON

Boshlanishi 1-betda



BERUNiYdAN ilM-FANNiNG TURli SOHAlARiGA Oid KOʻPlAB ASARlAR 
QOlGAN. YUQORidA KOʻRSATiB OʻTilGAN YiRiK ASARlARidAN 
TASHQARi ASTRONOMiYA, ASTROlOGiYA, MATEMATiKA, GEOdEziYA, 
GEOlOGiYA, MiNERAlOGiYA, GEOGRAFiYA, ARiFMETiKA, TiBBiYOT, 
FARMAKOGNOziYA, TARiX, FilOlOGiYA MASAlAlARiGA Oid QATOR 
RiSOlAlAR YARATdi VA SANSKRiT TilidAN ARABCHAGA, ARAB TilidAN 
SANSKRiT TiliGA TARJiMlAR Qildi.

“Osor al-boqiya an al-qurun al-
xoliya” (“Qadimgi xalqlardan qolgan 
yodgorliklar”) asari Beruniyga juda 
katta shuhrat keltirdi, uni fanning 
hamma sohasiga qiziquvchi buyuk olim 
ekanini koʻrsatdi. Bundan tashqari, 
astronomiya, metrologiya tarixiga oid 
10 dan ortiq asar yozdi. Beruniyning 
“Tahdid nihoyot al-amoniya li tasʼhidi 
masofat al-masokin” (“Turar joylar 
orasidagi masofani tekshirish uchun 
joylarning oxirgi chegaralarini 
aniqlash” — “Geodeziya”), “Munajjimlik 
sanʼatidan boshlangʻich tushunchalar” 
kabi asarlari mavjud. Beruniyning 
“Hindiston” nomi bilan mashhur “Tahqiq 
mo li-l-Hind min maʼquda  fi-l-  aql av 
marzula” (“Hindlarning aqlga sigʻadigan 
va sigʻmaydigan taʼlimotlarini aniqlash 
kitobi”) asari 1030-yilda yozilgan boʻlib, 

u Gʻarb va Sharq, jumladan, hozirgi 
zamon hind olimlari tomonidan yuksak 
baholangan. Akademik V.R.Rozen 
“Sharq va Gʻarbning qadimgi va oʻrta 
asrdagi butun ilmiy adabiyoti orasida 
bunga teng keladigan asar yoʻq”, deb 
baho bergan.

Beruniydan ilm-fanning turli soha-
lariga oid koʻplab asarlar qolgan. 
Yuqorida koʻrsatib oʻtilgan yirik 
asarlaridan tashqari astronomiya, 
astrologiya, matematika, geodeziya, 
geologiya, mineralogiya, geografiya, 
arifmetika, tibbiyot, farmakognoziya, 
tarix, filologiya masalalariga oid 
qator risolalar yaratdi va sanskrit 
tilidan arabchaga, arab tilidan 
sanskrit tiliga tarjimalar qildi. Badiiy 
ijod bilan ham shugʻullanib, sheʼrlar 
yozdi. “Astrologiyaga kirish”, “Astro-
nomiya kaliti”, “Jonni davolovchi 
quyosh kitobi”, “Ikki xil harakatning 
zarurligi haqida”, “Koʻpaytirish asos-
lari”,  “Ptolemey “Almagest”ning 
sanskritchaga tarjimasi”, “Foydali 

— Gulnoz, avvalo, yaqindagina Janubiy 
Koreyada chop etilgan “Samarqand 
— Sharq marvaridi” nomli kitobingiz 
bilan chin dildan qutlayman. Siz ushbu 
kitobda koʻproq koʻhna Samarqandning 
qaysi jilolarini, noyob jihatlarini koʻrsatib 
berishga harakat qildingiz? 

— “Samarqand — Sharq marvaridi” 
tarixiy mavzuda va yangicha uslubda 
yozilgan boʻlib, salkam 3000-yillik tarixga 
ega koʻhna va navqiron Samarqand haqida 
soʻzlaydi. Kitobda Samarqand shahrining 
ziyoratgohlari, Registon maydoni, Ulugʻbek 
rasadxonasi, Sherdor, Tillakori madrasalari, 
Amir Temur jomeʼ masjidi, Saroymulkxonim 
maqbarasi kabi tarixiy obidalar haqida 
qiziqarli maʼlumotlar, tarixiy hikoyatlarga oʻrin 
berilgan. Men ularni yangicha vizual qarashlar 
asosidagi rasmlar bilan joylashga harakat 
qildim. Va bu usul koreys hamkasblarimga 
juda maʼqul keldi. 

Kitob bilan tanishgan koreyalik mashhur 
shoira va tarjimon Sungryo Xan bir kuni 
menga qoʻngʻiroq qilib, kitobni oʻqib boʻlgach, 
“Ziji jadidiy Koʻragoniy” asari va Ulugʻbek 
observatoriyasiga qiziqib qolgani, albatta, 
Samarqand safariga borishni rejalashtirgani 
haqida toʻlqinlanib soʻzladi. Oʻsha lahzalarda 
shunday ota-bobolarim borligidan yana bir bor 
faxrlanib ketdim. 

XV asrning oxirida, qisqa muddat 
shaharda hukmronlik qilgan Zahiriddin 
Bobur Samarqandga quyidagicha taʼrif 
beradi: “Rubʼi maskunda Samarqandcha 
latif shahar kamroqdur. Uzumi va qovuni va 
olmasi va anori, balki jaʼmi mevasi xub boʻlur. 
Vale ikki meva Samarqanddin mashhurdir: 
sebi Samarqand va sohibiy Samarqand… 
Samarqand shahri ajab orasta shahredur… 
Olamda yaxshi qogʻoz Samarqanddin chiqar”. 

 Yana bir koreyalik rassom dugonam 
Chxve Sun ushbu maʼlumotlarni avval 
ham boshqa bir manbalardan oʻqigani, 
“Samarqand — Sharq marvaridi” kitobini 
oʻqigach, bu koʻhna shaharga qiziqishi 
yanada oshganini aytdi. UNESCOning 
2001-yil Finlyandiyada oʻtkazilgan 25-ses-
siyasida Samarqand meʼmoriy-tarixiy yod-
gorliklarning Jahon merosi roʻyxatiga 
kiritilgani bejiz emasligi, shahar hududida 73 
ta yirik tarixiy-meʼmoriy yodgorlik saqlanib 
qolganini hayrat bilan taʼkidlaganidan yanada 
quvonib ketdim. Muzeylarda saqlanayotgan, 
bizga tarixdan soʻzlovchi qadimiy buyumlar, 
viloyatlarimizning goʻzal, naqshinkor 
doʻppilari, atlas va adras matolarimizdan 
tikilgan liboslar, sumkalar, mahoratli zargarlar 
ishlagan rang-barang taqinchoqlar, nomoddiy 
madaniy meros sifatida UNESCOga kiritilgan 
palov va boshqa shu kabi milliy taomlarimiz 
haqida soʻz boradi. Shu bilan birga, yuz 
foiz tabiiy va ilk tayyorlanish usulini saqlab 
kelayotgan mashhur Samarqand qogʻozining 
yaratilish jarayoni rasmlar hamda izohlarda 
berilgan. 

Kitobni Janubiy koreyalik oʻquvchilar, 
oʻsmirlar va yoshlarga moslashtirib, qiziqarli 
va sodda tilda yozganman. “Samarqand — 
Sharq marvaridi” kitobim Janubiy Koreyada 
maktablarga tarqatilishi rejalashtirilgan. 
Mazkur loyihadan koʻzlangan asosiy maqsad 
— Oʻzbekiston va uning etnomadaniyati bilan 
xorijlik yoshlarni tanishtirish, qiziqtirishdan 
iborat. Kitobsevar xalqlar uchun bu maqsadni 
amalga oshirishimizda adabiyot biz ijodkorlar 
uchun katta koʻprik vazifasini oʻtaydi.

— “Jayxun va Alanga” nomli fantas-
tik ertak-qissangizda Markaziy Osiyo 
mamlakatlarining fojiasiga aylangan 
muammo — Orol dengizining qurishi 
haqida soʻz boradi. Siz ushbu asaringizda 
ayni muammoga “fantastik yechim” 
topishga harakat qilganingiz eʼtiborimizni 
jalb etdi... 

savollar va toʻgʻri javoblar”, “Fargʻoniy 
“Elementlar”iga tuzatishlar”, “Turklar 
tomonidan ehtiyotkorlik”, “Sheʼrlar 
toʻplami”, “Al-Muqanna haqidagi maʼ-
lumotlar tarjimasi”, “Ibn Sino bilan 
yozishmalar”ni katta ilmiy meros qilib 
qoldirgan.

Prezidentimizning 2022-yil 25-av-
gustdagi “Buyuk mutafakkir va qomusiy 
olim Abu Rayhon Beruniy tavalludining 
1050-yilligini xalqaro miqyosda keng 
nishonlash toʻgʻrisida”gi qarori ijrosi 
doirasida Beruniy tumanida har 
haftaning payshanba kuni “Beruniy 
kuni” deb belgilanib, ilmiy- amaliy 
seminar va konferensiyalar, asarlari 
boʻyicha “Zakovat” intellektual 
oʻyinlari tashkil qilinyapti. “Biz Beruniy 
avlodimiz” shiori ostida aholi, ayniqsa, 
yoshlar oʻrtasida buyuk bobomiz 
siymosini anglash, bizga qoldirgan 
katta ilmiy merosining ahamiyatini 
ochib berishga qaratilgan maʼnaviy-
maʼrifiy hamda targʻibot tadbirlari 
oʻtkazib kelinmoqda. 

Shuningdek, yaqinda allomaning 
1050-yilligi munosabati bilan u tugʻilib 
oʻsgan hozirgi Beruniy tumanida katta 
bayram, katta tantana boʻlib oʻtdi. Unda 
beruniyshunos olimlar ishtirok etdi. 
Buyuk allomaning ramziy qabriga gullar 
qoʻyildi. Oʻtganlar ruhi yodga olinib, 
Qurʼon tilovat qilindi. Kun davomida 
Beruniy tumanida allomaning yubileyiga 
bagʻishlangan tadbirlar hamda ilmiy 
anjuman boʻlib oʻtdi.

Konferensiya davomida Beruniy 
asarlari boʻyicha ilmiy izlanishlar 
qilayotgan olimlar, xodimlarning maʼ-
ruzalari tinglandi. 

2023-yil 25-sentabr kuni buyuk 
bobomizning 1050-yilligi munosabati 
bilan uning hayoti va ijodi, jahon 
tamadduni rivojiga qoʻshgan ulkan 
hissasiga bagʻishlangan xalqaro il-
miy konferensiya oʻtkazish reja-
lashtirilmoqda. Shuningdek, Beruniy 
asarlari, u haqdagi kitoblar, rasmlar 
koʻrgazmalari, gala konsert tashkil etiladi.

nomdagi tarjima asarlar nashr qilinadi, 
tabiiyki, ularning salmoqli qismini  bolalarga 
atalgan kitoblar tashkil etadi. Afsuski, 
ularning barini ham qiziqarli deb boʻlmaydi. 
Chunki ularda bolalar va oʻsmirlar uchun 
foydali maʼlumotlar deyarli yoʻq. Qolaversa, 
bolalar olamining oʻziga xos sehri va yetib 
boʻlmas sodda haqiqatlari bor. Zamon oʻtishi 
bilan esa qiziqishlar va haqiqatlar ham 
oʻzgaradi. Hozirgi tezkor internet davrining 
bolalarini mayda harflarda bosilgan, matn 
qismi xuddi “gʻisht”dek taxlangan, oq-qora 
rangli beoʻxshov suratli kitobchalar bilan 
qiziqtirib boʻlmaydi. 50-60 foiz holatda 
bolalar bunday matnlarni eslab qololmaydi. 
Bolalarga nafaqat mazmunan qiziqarli, balki 
interfaol oʻyinlarga boy, matn oʻrniga suratlar 
“gapiradigan” rang-barang kitobchalar 
kerak. Kitoblar yaxshi sotilishi uchun esa 
nafaqat kitob larning mazmunini, balki nashr 
ishlarini, reklamani yaxshilash, yangi asarlar 
taqdimotlari yordamida mualliflar va kitoblar 
orasida aloqalar oʻrnatish, oʻquvchilarda kitob 
tanlash va oʻqish madaniyatini shakllantirish 
lozim. Shu bilan birga, ota-onalar farzandi 
uchun kitob tanlashni bilishlari, faqat chiroyli 
muqovaga qarab emas, balki bir nechta 
sahifasini oʻqib, soʻngra xarid qilishlari kerak. 

Bolalar yozuvchilari oʻz ijodi yordamida 
oila boqishiga kelsak, biz kitob nashri bilan 
bogʻliq bozorning rivojlanish pallasidamiz. 
Kitob savdosidan keladigan daromad asosan, 
nashriyotlarda qoladi, kamdan-kam hollarda 
mualliflarga arzimas darajada qalam haqi 
beriladi yoki gonorar oʻrniga kitob berib qoʻya 
qolishadi. Koʻpincha esa bolalar adiblari 
oʻz mablagʻi hisobidan 50-100 dona kitob 
chiqarishga majbur boʻladi. 

Turgan gapki, bizning 3 nafar 
yozuvchidan iborat oilamizning daromadi 
ham kitoblardangina tashkil topmaydi. Onam 
va ukamning oʻz ishi bor, mening asosiy 
faoliyatim esa bolalar kitoblarining dizaynidan 
iborat. Bolalar adiblarining asarlarini tarjima 
qilish va xorij nashrlarida chiqarib berish 
borasidagi ishlarim esa koʻngilli boʻlib, shu 
paytgacha buning uchun bir soʻm ham pul 
olmaganman. 

— Siz ijodkorlar oilasida tugʻilgansiz. 
Onangiz Muhabbat Yoʻldoshevaning 400 
dan oshiq badiiy filmlarni, 20 dan ziyod 
badiiy kitoblarni turk, qozoq, ingliz va 
rus tillaridan oʻzbek tiliga, oʻnlab oʻzbek 

adiblarining 100 ga yaqin asarlarini rus 
tiliga oʻgirganidan xabarimiz bor. Siz 
shu kungacha qanday asarlarni tarjima 
qilishga ulgurgansiz? 

— Men tarjima sohasiga 10 yoshda 
kirib kelganman. 4-sinf tugagan, yozgi 
taʼtil boshlangan kunlar edi. Onamdan 
“Koʻchaga chiqib, oʻrtoqlarim bilan oʻynasam 
maylimi?” deb soʻradim. Shunda onam 
qoʻlimga rus tilidagi bolalar kitobchalarini 
tutqazib, shulardan birontasini tanlab olib, 
undan bir nechta gapni oʻzbek tiliga tarjima 
qilib bersam, oʻynashga ruxsat berishlarini 
aytdilar. Men tarjimani oʻta jiddiy va kechiktirib 
boʻlmaydigan ish sifatida qabul qilaman, axir 
esimni taniganimdan beri onamning yozuv 
mashinkasi yonida oʻtirib, maqola, hikoya 
yozayotganini yoki tarjima qilayotganlarini 
koʻraman-da... Shu bois, garchi koʻchada 
oʻrtoqlarim kutib turganini bilsam-da, 
“Qoʻlqopcha” nomli rus xalq ertagini tanlab, 
darrov ishga kirishdim. Yorqin boʻyoqli suratlar 
chizilgan ertak shunaqangi qiziqarli ediki, 
berilib ketganimdan salkam bir betini tarjima 
qilib qoʻyibman... 

Tarjimonlik sohasiga kirib kelganimga 20 
yildan koʻproq vaqt oʻtgan boʻlsa, bu davr 
ichida yigirmadan oshiq badiiy film, oʻnlab 
badiiy asarlarni rus, ingliz, turk tillaridan 

DAHOSIGA TA’ZIM
Buyuk mutafakkir, qomusiy olim Abu Rayhon Beruniy fanning 
deyarli hamma sohalari bilan shugʻullandi. Sharqning boy fan 
va madaniyatini puxta oʻrganib, yunon ilmi bilan ham chuqur 
tanishib, yirik olim boʻlib yetishdi. U shoir, adabiyotshunos ham 
edi. Ona tilidan tashqari arab, soʻgʻd, fors, suryoniy, yunon va 
qadimgi yahudiy tillarini chuqur oʻzlashtirgan. Keyinchalik 
Hindistonda sanskrit tilini oʻrgandi. Oʻz ilmiy asarlaridan birida 
yozishicha, Beruniy 990 yildan Xorazmning Kot shahrida muhim 
astronomik kuzatishlar oʻtkazgan. Bu kuzatishlar uchun oʻzi 
astronomik asboblar ixtiro qilgan.

beruniy

oʻzbekchaga oʻgirdim. 2018-yilda onamning 
“Oʻzbek adabiyotini dunyo oʻqisin” degan 
shior ostida oʻzbek adabiyotini chet ellarga 
targʻib qilish maqsadida ish boshlaganimizdan 
keyin esa oʻzbek adiblarining asarlarini 
asliyatdan ingliz va rus tillariga badiiy tarjima 
qila boshladim. Gʻafur Shermuhammadning 
hikoyasini, Muhiddin Abdusamad sheʼrlarini, 
Muhabbat Yoʻldosheva va Xurshid Tojiboyev 
ertaklarini ingliz tiliga tarjima qildim, ular 
Belgiya, Angliya va Pokistondagi adabiy 
nashrlarda eʼlon qilindi. Oʻzbek bolalar 
adiblaridan Muhabbat Hamidova, Zulfiya 
Moʻminova, Salim Ashur, Shodi Otamurod, 
Dilfuza Kamoljonova va boshqa oʻndan ortiq 
ijodkorlarning asarlarini rus tiliga tarjima 
qildim. Ular Rossiyadagi “Kamerton” adabiy-
tarixiy veb-jurnalida, Ukrainaning nufuzli 
adabiy jurnali “Avtograf”da, oʻzimizning 
“Zvezda Vostoka” jurnalida chop etildi. 
“Avtograf” jurnalining bosh muharriri Larisa 
Deminskaya oʻzbek ijodkorlarining asarlari 
uni juda qiziqtirgani va ularni rus tilida oʻqish 
imkoniyati tugʻilganidan xursand.  

Oʻzbek adabiyotini xorijda targʻib qilish 
maqsadida Belgiya (“Atunis Galaxy Poetry” 
adabiy jurnali), Angliya (“DASH” adabiy 
jurnali), Pokiston (“Sindh Courier” adabiy 
jurnali), Ukraina (“Avtograf” adabiy jurnali), 
Rossiya (“Kamerton” adabiy-tarixiy veb-
jurnali), Qrim (“Belaya Skala” jurnali va 
“Literaturnaya Krim” gazetasi), Qozogʻiston va 
Turkmaniston nashrlari bilan bir necha yildan 
beri hamkorlik qilyapmiz. Shu oʻrinda aytishim 
lozimki, xorijlik noshirlarning aynan oʻzbek 
adabiyotiga qiziqishi judayam katta. Lekin 
tavsiya etilayotgan yuzlab tarjimalarning bari 
ham ularga maʼqul boʻlavermaydi, asarlarning 
aksariyati chop etilmaydi. Bunga har doim ham 
tarjimaning sifati pastligi sabab boʻlavermaydi. 
Baʼzan noshirlarni asarning mavzusi, gʻoya si 
yoki yakuniy xulosasi qoniqtirmasligi mumkin. 
Demak, bugun ijodkordan nafaqat tarjimonlik 
mahorati, balki zamon bilan hamnafas boʻlish, 
kreativ va tanqidiy fikr lay olish qobiliyati, 
yozayotgan mavzusini kitobxonga talab 
darajasida yetkazib bera olish ham talab 
etiladi. 

Misrlik mashhur jurnalist va noshir 
Ashraf Abul-Yazid bilan boʻlgan suhbatimda 
u “2016-yildan boshlab “Ipak yoʻli” adabiy 
seriyasida kitoblar nashr eta bosh laganimda, 
ushbu loyihalarimda ish tirok etgan oʻzbek 
adiblarining hikoya va sheʼrlari zamonaviy 
oʻzbek adabiyoti haqida tasavvur hosil qilishim 
uchun yordam berdi”, deb taʼkidlagan edi. 

Londonda yashab, ijod qiluvchi 
bangladeshlik shoir va noshir Akm Abdulloh 
oʻzbek mumtoz adabiyotiga mehri haqida 
toʻlib-toshib soʻzlab, “Men oʻzbek mumtoz 
asarlariga juda qiziqaman. “Alpomish” 
dostonini oʻtgan asrlar oʻzbek adabiyotiga 
qoʻyilgan adabiy haykal deb oʻylayman. 
Alisher  Navoiyning koʻplab tillarga tarjima 
qilingan “Hamsa”si esa oʻzbek adabiyotining 
eng buyuk adabiy merosidir”, degan edi. 

Oʻzbekiston har jabhada dunyoga yuz 
tutayotgan bir paytda oʻzbek adabiyotini 
jahonga olib chiqish dolzarb muammolardan 
biri boʻlmoqda. Buning uchun oʻzbek 
adiblarining asarlarini badiiy tarjima qilish talab 
etiladi va bu borada malakali tarjimonlarning 
oʻrni beqiyosdir. Biz nafaqat jahon adabiyotini 
maromiga yetkazib tarjima qilib, oʻzbek 
oʻquvchilariga taqdim qilishimiz, balki xorijlik 
noshirlarga sifatli tarjima yetkazib berishimiz 
taqozo qilinyapti. 40 yildan oshiq tarjimonlik 
faoliyatiga ega boʻlgan onam “Yaxshi tarjimon 
boʻlish uchun tilni mukammal bilish yetarli 
emas. Yomon tarjima bilan yaxshi asarni 
oʻldirasan, yaxshi tarjima bilan oʻrtamiyona 
asarga toj kiydirasan”, deb taʼkidlashdan 
charchamaydi.

Asarni oʻgirishga kirishgan tarjimon 
muallif yashagan yurtni va zamonni, voqea-
lar rivoji kechayotgan davrni ham bilishi 
kerak. Ayniqsa, mumtoz yoki tarixiy asarlarni 
tarjima qilish vaqtida turli xalqlarda mavjud 
boʻlgan odatlar, qarashlar va sheva soʻzlarini 
ham bilish lozim. Bu, ayniqsa, oʻzbek tilidagi 
asarlarni oʻzga tillarga oʻgirganda juda muhim, 
illo hozirgi davrda bunaqangi bilimlarning turi 
juda koʻpayib ketgan va “gugl-tarjimonlik” 
atamasi yuzaga kelishiga sabab boʻlgan 
elektron tarjimonlar aslo bera olmaydi. 
2020-yilda, Covid-19 tufayli karantin avj olgan 
paytda onam bilan birgalikda 3 tomli “Oʻzbek 
bolalar adabiyoti antologiyasi”ni tuzishni 
boshlagandik. Nasr, nazm va tarjimadan 
tashkil topadigan ushbu antologiyaning 
nasriy asarlardan iborat birinchi kitobiga 50 
nafar oʻzbek bolalar adiblari jamlandi, uni 
nashr etish uchun Oʻzbekiston Yozuvchilar 
uyushmasiga topshirdik. Ayni paytda ushbu 
antologiyaning sheʼriy asarlardan iborat 2 
tomini yigʻish va saralash ustida ishlayapmiz. 
3-tom esa asliyatdan oʻzbek tiliga tarjima 
qilingan asarlardan iborat boʻladi. 

Bundan tashqari, men ingliz va rus tili kabi 
xorijiy tillar borasidagi bilimimga koreys tilini 
qoʻshishga kirishdim, ukam Xurshid esa turk 
tilini oʻrganyapti. Har sohada keng imkoniyatlar 
eshigi ochilayotgan bir davrda, adabiyot 
ahlining til bilmasligi katta muammo. Shuning 
uchun, oilamiz bilan nafaqat ijodda, balki 
tarjima sanʼatida ham bir jamoa boʻlib, oʻzbek 
adabiyotini jahonga olib chiqishni oliy maqsadga 
aylantirganmiz. Albatta, bunday katta maqsad 
uchun uch ijodkor son jihatdan ozchilik boʻlib 
koʻrinishi mumkin, lekin dono xalqimizda bir 
maqol bor:  “Toma-toma koʻl boʻlar!”. 

“yangi o‘zbekiston” muxbiri 
Muxtasar ToJiMaMaTova 

suhbatlashdi.

yangi hayot                             uchun, yangi o‘zBekiston uchun!

pardagul razzoQova, 
Respublika Maʼnaviyat va 
maʼrifat markazi Beruniy 
tumani bo‘linmasi rahbari

— 2008-yillarda onamning kompyuterida 
Orol dengizining bir qancha rasmlariga 
koʻzim tushib qoldi. Tuz aralash qum uyumlari 
orasidan tikrayib chiqqan saksovullar, 
qumlar orasida yotgan kema va zanglagan 
mashinalarning rasmini koʻrib, avvaliga 
hayron boʻldim. Onamdan soʻrab, bildimki, 
Orol dengizi bir vaqtlar baliqlarga toʻla ulkan 
dengiz boʻlgan ekan. Lekin yillar oʻtib qurib, 
oʻrnida kichik suv havzalari hamda qum 
uyumlari qolgan. 

Ancha vaqt Orol dengizi haqida 
eshitganlarim taʼsiridan chiqolmay yurdim. 
“Qani endi moʻjiza sodir boʻlib, fantas tik 
asarlardagi kabi aql bovar qilmas bir yechim 
topilsa-yu, Orol dengizi yana suvga toʻlsa edi”, 
deb orzu qildim. Ana shu paytda xayolimda 
“fantastik yechim” tugʻildi va men “Jayxun 
va Alanga” nomli qissamni yoza boshladim. 
Qissa ramziy maʼnoda “Jayxun va Alanga” 
deb nomlangan. Jayxun — Amudaryoning 
qadimiy nomi. Alanga esa Suvning azaliy 
dushmani — olovlar malikasi Olovbonuning 
qizi. Mutolaa jarayonida qahramonlar Sayxun 
va uning oʻgʻli Jayxunning quriyotgan Orol 
dengizini qanday qilib suvga toʻldirishlarini 
bilib olasiz. 2018-yilda “Jayxun va Alanga” 
nomli fantastik ertak-qissam kitob holida 
nashrdan chiqdi. 

2022-yili Yoshlar ishlari agentligi 
tomonidan tashkil etilgan “Bolalar va yoshlar 

uchun eng yaxshi kitob” tanlovida “Jayxun va 
Alanga” faxrli oʻrinni egalladi. Janubiy Koreya 
bilan hamkorlikda oʻtkazilgan Markaziy Osiyo 
davlatlarining mif, ertak va qahramonlik 
eposlari asosida yaratilgan Xalqaro tanlovda 
“Jayxun va Alanga” nomli ertak-film ssenariyim 
birinchi oʻrinni egalladi.

— Bugungi kunda nashr qilinayotgan 
barcha asarlar ham jajji kitobxonlar 
uchun qiziqarli boʻlyapti, desak bir oz 
adashgan boʻlamiz. Oʻzi umuman, bolalar 
yozuvchilari faqat ijod bilan mashgʻul 
boʻlgan holda oilasini boqa oladimi? 

— Oʻzbekistonda davlatga qarashli va 
xususiy nashriyotlar koʻp. Har yili yuzlab 

Gulnoz TOJIBOYEVA:

“O‘ZBEK ADABIYOTINI 
DUNYO O‘QISIN!”

6 Ma’rifat2023-yil 18-sentabr, 190-son YANGI O‘ZBEKISTON

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DOniYOROv

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-946.
43555 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Risolat Madiyeva
Dizayner: Zafar Ro‘ziyev

